
Ágrip  

Markmið	  rannsóknarinnar	  var	  að	  kanna	  íþróttaiðkun	  fatlaðra	  afreksíþróttamanna.	  Auk	  þess	  
að	  skoða	  fjölmiðlaumræðu	  um	  fatlað	  íþróttafólk	  og	  hvort	  umræðan	  hafi	  áhrif	  á	  sjálfstraust	  

þeirra.	   Einnig	   er	   komið	   inná	   mikilvægi	   íþróttaiðkunar.	   Í	   rannsókninni	   var	   stuðst	   við	  

eigindlega	   rannsóknaraðferð	   og	   tekin	   viðtöl.	   Viðmælendur	   voru	   tveir	   ungir	   karlmenn,	   23	  
ára	  og	  30	  ára	  sem	  hafa	  náð	  góðum	  árangri	  í	  íþróttum.	  	  

Helstu	   niðurstöður	   rannsóknarinnar	   sýndi	   fram	   á	   það	   að	   þátttakendurnir	   fylgjast	   vel	  

með	   fjölmiðlaumræðunni	   og	   hvernig	   og	   hvort	   hún	   hefur	   áhrif	   á	   þá	   og	   þá	   sérstaklega	  
sjálfstraust.	   Einnig	   kemur	   fram	   hversu	   mikil	   áhrif	   íþróttaiðkun	   hefur	   á	   heilsu	  

einstaklinganna,	  bæði	  andlega	  og	  líkamlega.	  Svo	  virðist	  sem	  umræðan	  hafi	  aðallega	  áhrif	  á	  

sjálfsöryggi	  þeirra,	  sem	  byggist	  á	  því	  hvort	  umræðan	  er	  jákvæð	  eða	  neikvæð.	  Viðmælendur	  
höfðu	  sterka	  skoðun	  á	  fjölmiðlaumræðunni	  og	  hvað	  þar	  mætti	  betur	  fara.	  Þá	  fannst	  þeim	  

umræða	  um	  fatlað	  íþróttafólk	  vera	   lítil	  og	  að	  hana	  mætti	  auka	  verulega.	  Því	  má	  álykta	  að	  
fjölmiðlafólk	   þurfi	   að	   taka	   sig	   á	   og	   að	   auka	   þurfi	   almenna	   fjölmiðlaumræðu	   um	   fatlað	  
íþróttafólk.	  	  

Formáli 

Þessi	  ritgerð	  er	  14	  eininga	  lokaverkefni	  til	  BA-‐prófs	  við	  Uppeldis-‐	  og	  menntunarfræðideild,	  

við	   Menntavísindasvið	   Háskóla	   Íslands.	   Ritgerðin	   fjallar	   um	   ungt	   fatlað	   afreksfólk	   í	  
íþróttum,	   íþróttaiðkun	   þess	   og	   hvaða	   mögulegu	   áhrif	   fjölmiðlaumræðan	   hefur	   á	  
sjálfstraust.	  Ritgerðin	  byggir	  að	  mestu	  leyti	  á	  tveimur	  viðtölum	  við	  unga	  afreksíþróttamenn.	  

Hugmyndir	   og	   kenningar	   eru	   sóttar	   til	   fræðigreinarinnar	   Fötlunarfræði,	   sem	   er	   ung	  
fræðigrein	   sem	  hefur	  þróast	  ört	   á	   síðustu	  árum.	  Upphaf	   íþróttamenningar	   fatlaðs	   fólks	   á	  

Íslandi	  er	  rakið,	  en	  það	  hefst	  með	  stofnun	  íþróttafélags	  fatlaðra	  árið	  1974.	  	  

Ég	  vil	  þakka	  öllum	  þeim	  sem	  hafa	  staðið	  við	  bakið	  á	  mér	  við	  vinnu	  þessa	  verkefnis.	  Ég	  vil	  

þakka	   leiðbeinanda	   mínum	   Guðrúnu	   V.	   Stefánsdóttur	   fyrir	   gott	   samstarf	   og	   góðan	  
stuðning.	   Viðmælendum	   mínum	   þakka	   ég	   líka	   fyrir	   gott	   samstarf	   og	   frábæran	   fróðleik.	  

Einnig	  vil	  ég	  þakka	  fjölskyldu	  og	  vinum	  fyrir	  ómetanlega	  aðstoð	  og	  stuðning.	  	  

Þetta	   lokaverkefni	   er	   samið	  af	  mér	  undirritaðri.	   Ég	  hef	   kynnt	  mér	  Siðareglur	  Háskóla	  

Íslands	   (2003,	   7.	   nóvember,	   http://www.hi.is/is/skolinn/sidareglur)	   og	   fylgt	   þeim	  
samkvæmt	  bestu	  vitund.	  Ég	  vísa	  til	  alls	  efnis	  sem	  ég	  hef	  sótt	  til	  annarra	  eða	  fyrri	  eigin	  verka,	  

hvort	  sem	  um	  er	  að	  ræða	  ábendingar,	  myndir,	  efni	  eða	  orðalag.	  Ég	  þakka	  öllum	  sem	  lagt	  

hafa	  mér	   lið	  með	  einum	  eða	  öðrum	  hætti	  en	  ber	   sjálf	  ábyrgð	  á	  því	   sem	  missagt	  kann	  að	  
vera.	  Þetta	  staðfesti	  ég	  með	  undirskrift	  minni.	  

	  

	  

	  

	  

Reykjavík, ____.__________________ 20__ 

 

_________________________________ _________________________________ 

1 Inngangur	  

Fötlunarfræði	   er	   frekar	   ung	   fræðigrein	   sem	   hefur	   vaxið	   mikið	   á	   síðustu	   árum.	   Í	  

fötlunarfræði	  er	   litið	  á	   fötlun	  sem	  eðlilegan	   fjölbreytileika	  mannkynsins	   í	   stað	   líffræðilegs	  
galla	  eða	  afbrigðis.	  Skilgreining	  á	  fötlun	  hefur	  mikið	  að	  segja	  um	  það	  hvernig	  er	  komið	  fram	  

við	   fólk	  með	   fötlun.	   Því	   hefur	   umræðan	   í	   samfélaginu	  mikil	   áhrif	   á	   viðhorf	   í	   garð	   fatlaðs	  

fólks.	   Í	   þessari	   ritgerð	   verður	   fjallað	   um	   ungt	   fatlað	   afreksfólk	   í	   íþróttum	   og	  
fjölmiðlaumræðu,	   birtingarmynd	   hennar	   og	   hversu	   mikil	   áhrif	   hún	   hefur	   á	   sjálfstraust	  

fólksins.	  	  

Markmið	   rannsóknarinnar	   er	   að	   kanna	   og	   skoða	   fjölmiðlaumræðuna	   og	   upplifun	  

fatlaðs	   fólks	   af	   henni.	   Einnig	   að	   athuga	   hvort	   fjölmiðlaumræðan	   hafi	   áhrif	   á	   sjálfstraust	  

fatlaðs	   fólks	  og	  hversu	  miklu	  máli	   íþróttaiðkun	  skiptir	  einstaklinga	  máli.	   Í	   rannsókninni	  er	  

stuðst	   við	   eigindlegar	   rannsóknaraðferðir	   því	   rannsakandi	   vildi	   fá	   álit	   og	   skoðanir	  
einstaklinga.	  	  

Rannsóknarspurningin	  er:	  Hvaða	  áhrif	  hefur	   fjölmiðlaumræða	  á	  sjálfstraust	   fatlaðra	  

afreksíþróttamanna	  og	  hversu	  miklu	  máli	  skiptir	  íþróttaiðkun	  einstaklingana?	  

Ástæða	  mín	   fyrir	   vali	   á	   viðfangsefninu	   er	   að	   rannsakandi	   hefur	   alltaf	   haft	   áhuga	   á	  

íþróttum.	   Ég	   var	   mjög	   virk	   í	   íþróttum	   fram	   á	   unglingsár	   og	   ætlaði	   alltaf	   að	   verða	  

íþróttakennari.	   Eftir	   að	   hafa	   setið	   áfangan	   Fötlunarfræði	   síðastliðið	   haust	   opnuðust	   fyrir	  
mér	  nýjar	  dyr	  og	  ákvað	   rannsakandi	  því	   að	  breyta	  upprunalegu	  hugmyndinni	   í	   núverandi	  
verkefni.	   Í	   upphafi	   var	   hugmyndin	   að	   skrifa	   um	   íþróttir	   og	   börn,	   en	   það	   breyttist.	  

Fjölmiðlaumræða	   er	   jafnframt	   eitthvað	   sem	   mér	   fannst	   áhugavert	   að	   kanna	   í	   þessu	  

samhengi,	  því	  umræðan	  um	  fatlað	  íþróttafólk	  í	  fjölmiðlum	  er	  ekki	  mikil.	  Einnig	  fannst	  mér	  
áhugavert	   að	   skoða	   hversu	  mikil	   íþróttaiðkunin	   væri	   og	   hvort	   sjálfsmynd	   einstaklinga	   sé	  

breytileg	   eftir	   fjölmiðlaumræðu	   og	   íþróttaiðkun.	   Rannsakandi	   ákvað	   í	   framhaldinu	   að	  

framkvæma	  litla	  eigindlega	  rannsókn	  og	  taka	  viðtöl	  við	  afreksíþróttafólk	  með	  fötlun.	  

Í	   ritgerðinni	   verður	   byrjað	   á	   því	   að	   fjalla	   um	   hugmyndafræði	   og	   ólík	   sjónarhorn	   á	  

fötlun.	   Í	   framhaldinu	   af	   því	   verður	   fjallað	   um	   mannréttindi	   og	   þá	   sérstaklega	   samning	  

Sameinuðu	   þjóðanna	   um	   réttindi	   fatlaðs	   fólks.	   Þá	   er	   sjónum	   beint	   að	   upphafi	   þess	   að	  

stofnuð	   voru	   sérstök	   íþróttafélög	   fatlaðs	   fólks,	   bæði	   hérlendis	   og	   erlendis.	   Eftir	   það	   er	  
umfjöllun	  um	  sjálfstraust	  og	  áhrif	  fjölmiðlaumræðunnar	  á	  sjálfstraust	  fatlaðs	  fólks.	  Því	  næst	  

verður	   fjallað	   um	   rannsóknina	   sem	   gerð	   var,	   en	   hún	   byggir	   á	   viðtölum	   við	   tvo	   fatlaða	  

íþróttamenn.	   Að	   lokum	   verða	   kynntar	   helstu	   niðurstöður	   rannsóknarinnar	   og	   ályktanir	  

dregnar	  af	  þeim	  og	  umræðukafli	  þar	  á	  eftir.	  

Hugtakanotkun	  um	  fatlað	  fólk	  skiptir	  gríðarlega	  miklu	  máli	  og	  endurspeglar	  viðhorf	  

til	   þessa	   hóps.	   Einu	   sinni	   voru	   notuð	  hugtök	   eins	   og	   fáviti	   og	   vangefinn	   en	   þau	   lýstu	   því	  
viðhorfi	   sem	  var	   til	   fatlaðs	   fólks	   á	  þeim	   tíma	   sem	  hugtökin	   voru	  notuð.	   Fatlað	   fólk	  hefur	  

sjálft	  óskað	  eftir	  því	  að	  ávallt	  sé	  vísað	  til	  þess	  að	  það	  er	  fólk	  og	  krefst	  þess	  að	  talað	  sé	  um	  

„fólk	   með	   fötlun”	   eða	   „fatlað	   fólk”.	   Því	   ætti	   að	   forðast	   hugtök	   eins	   og	   fatlaður	   og	  
þroskaheftur.	  Þá	  er	  einnig	  hvatt	  til	  þess	  að	  sleppa	  því	  að	  nota	  hugtök	  eins	  og	  heilbrigður	  og	  

að	  það	  sé	  sett	  fram	  á	  móti	  hugtakinu	  fatlaður.	  Innan	  fötlunarfræðinnar	  er	  mælt	  með	  því	  að	  

nota	  frekar	  hugtök	  eins	  og	  fatlað	  fólk	  og	  ófatlað.	  Fatlað	  fólk	  eru	  ekki	  sjúklingar	  en	  í	  gegnum	  
tíðina	  hefur	  verið	  algengt	  að	  líta	  á	  að	  svo	  sé	  (Rannveig	  Traustadóttir,	  2006).	  Í	  hinu	  almenna	  

samfélagi	  getur	  reynst	  erfitt	  fyrir	  fólk	  að	  taka	  út	  þessi	  tilteknu	  hugtök	  og	  þá	  aðalega	  þegar	  
þau	  eru	  notuð	   í	  neikvæðum	  tilgangi.	   Í	   ritgerðinni	  kýs	  höfundur	  að	  notast	  við	  orðin	   fatlað	  

fólk	  eða	  fólk	  með	  fötlun.	  

2 Hugmyndafræðin	  og	  ólík	  sjónarhorn	  á	  fötlun	  

Í	  ritgerðinni	  sækir	  rannsakandi	  hugmyndir	  og	  kenningar	  til	  fræðigreinarinnar	  Fötlunarfræði	  

sem	  er	  ung	  en	  hefur	  þróast	   ört	   seinustu	   ár.	  Með	  útgáfu	  bókar	  Rannveigar	   Traustadóttur	  

„Fötlunarfræði	  -‐	  Nýjar	  Íslenskar	  rannsóknir”	  árið	  2003	  er	  vakin	  athygli	  á	  fötlunarfræði	  sem	  
nýrri	  fræðigrein	  hér	  á	  landi	  og	  um	  leið	  var	  tilgangurinn	  að	  varpa	  ljósi	  á	  íslenskar	  rannsóknir	  

innan	  fræðigreinarinnar.	  Fötlunarfræði	  á	  sér	  bæði	  pólitískar	  rætur	  og	   fræðilega	   forsögu.	   Í	  

bók	  Rannveigar	  Traustadóttur	  (2006)	  koma	  fram	  megin	  einkenni	  fötlunarfræðinnar	  sem	  er	  

að	  gagnrýna	  þröngsýnan	  læknisfræðilegan	  skilning	  á	  fötlun,	  sem	  hefur	  í	  gegnum	  tíðina	  fyrst	  
og	  fremst	  einblínt	  á	  skerðingar	  og	  líffræðilega	  galla	  hjá	  fötluðu	  fólki.	  Í	  fötlunarfræði	  er	  litið	  
á	   fötlun	   sem	   eðlilegan	   fjölbreytileika	   mannkynsins	   í	   stað	   líffræðilegs	   galla	   eða	   afbrigðis.	  

Skilgreining	  á	  fötlun	  hefur	  mikið	  að	  segja	  um	  það	  hvernig	  komið	  er	  fram	  við	  fólk	  með	  fötlun.	  
Því	   má	   segja	   að	   umræðan	   og	   samfélagið	   skipti	   miklu	   máli	   og	   að	   viðhorfið	   sé	   í	   takt	   við	  

tímann.	  	  

Í	  þeim	  köflum	  sem	  koma	  hér	  á	  eftir	  verður	  fjallað	  um	  þau	  sjónarhorn	  sem	  stýrt	  hafa	  

umræðu	  um	  fötlun	  frá	  því	  í	  upphafi	  20.	  aldar.	  Farið	  verður	  yfir	  mannréttindi	  og	  réttindi	  

fatlaðs	  fólks.	  Sagt	  verður	  frá	  upphaf	  íþróttafélaga	  fólks	  með	  fötlun,	  íþróttasagan	  rakin,	  
mikilvægi	  og	  viðhorf	  íþróttaiðkunar	  skoðuð.	  Einnig	  verður	  farið	  yfir	  sjálfstraust	  og	  

fjölmiðlaumræðu	  og	  áhrif	  hennar	  á	  íþróttafólkið.	  	  

2.1 Læknisfræðilegur	  skilningur	  

Læknisfræðilegur	   skilningur	   á	   fötlun	   hefur	   verið	   ráðandi	   í	   hinum	   vestræna	   heimi	  mestan	  

hlutann	   af	   19.	   og	   20.	   öldinni.	   Hann	   byggist	   á	   vísindalegri	   þekkingu	   læknisfræðinnar	   sem	  
lítur	  á	   fatlað	   fólk	  sem	  andstæðu	  þess	  að	  vera	  heilbrigt	  og	  eðlilegt.	   	  Aðal	  áherslan	  er	  á	  að	  

greina	   líkamlega	   og	   andlega	   skerðingu	   og	   er	   fötlunin	   því	   álitin	   megin	   einkenni	  

einstaklingsins.	   Þetta	   hefur	   þó	   verið	   að	   breytast	   á	   undanförnum	   áratugum.	   Þegar	  
skilgreiningar	   á	   læknisfræðilega	   líkaninu	   eru	   skoðaðar	   má	   sjá	   ofur	   áherslu	   á	  

læknisfræðilegar	  greiningar	   (Rannveig	  Traustadóttir,	  2006).	  Rannveig	  Traustadóttir	   (2003)	  

bendir	   á	   að	   læknisfræðilega	   líkanið	   leggi	  mikla	   áherslu	   á	   að	   greina	   einstaklinginn	   í	   þeim	  
tilgangi	   að	   veita	   viðeigandi	   ráðgjöf	   og	   meðhöndlun,	   meðferðir,	   endurhæfingu	   og/eða	  

umönnun.	   Læknisfræðilegur	   skilningur	   lítur	   á	   fötlun	   sem	  persónulegan	  harmleik	  og	   tekur	  

lítið	   tillit	   til	   umhverfisþátta	  eða	  aðstæðna.	   Í	   líkaninu	  er	   litið	  á	   fatlað	   fólk	   sem	   fórnarlömb	  
sem	  eru	  háð	  öðrum.	  	  

Flokkunarkerfi	   er	   notað	   til	   að	   flokka	   niður	   sundmenn,	   en	   báðir	   viðmælendur	  mínir	  

eru	  sundmenn.	  Flokkaskiptingin	  er	  athyglisverð	  og	  umdeild,	  þá	  með	  hvaða	  hætti	  fatlað	  fólk	  

er	  flokkað	  þegar	  kemur	  að	  keppnisíþróttum.	  Flokkunina	  er	  ekki	  aldursskipt	  heldur	  fer	  það	  

eftir	  hæfni,	  getu	  og	  læknisskoðun.	  Á	  vef	  Paralympic	  (e.d.)	  er	  útskýrt	  vel	  hvað	  hver	  flokkur	  

þýðir	  og	  eftir	  hverju	  er	  farið	  við	  að	  flokka	  íþróttafólkið.	  Ef	  flokkunarkerfið	  er	  skoðað	  út	  frá	  
sjónarhorni	   læknisfræðilega	   líkansins	   er	   það	   alveg	   í	   þeirra	   anda	   að	   nota	   greiningu	   til	   að	  

flokka	   fólk	   eftir.	   Hins	   vegar	   ef	   það	   er	   skoðað	  með	   sjónarhorni	   félagslegs	   skilning	   kemur	  

annað	   fram,	  en	  þar	  kemur	  samfélagið	   til	  móts	  við	   íþróttafólkið	  með	  því	  að	  það	  keppi	  við	  
jafningja	  sína.	  

2.2 Félagslegur	  skilningur	  

Í	   tengslum	  við	  umræðu	   innan	   fötlunarfræða	  og	   í	  mótvægi	  við	   læknisfræðilegan	  skilning	  á	  
fötlun	   hefur	   á	   síðustu	   áratugum	   verið	   að	   þróast	   félagslegur	   skilningur	   á	   fötlun.	   Mörg	  

mismunandi	   félagsleg	   sjónarhorn	   hafa	   komið	   fram	   en	   það	   sem	   hefur	   verið	   róttækast	   og	  

umdeildast	  er	  breska	  félagslega	  líkanið	  um	  fötlun.	  Auk	  þess	  hefur	  hinn	  svo	  kallaði	  norræni	  

tengslaskilningur	  þróast	  á	  Norðurlöndum	  og	  á	  allra	  síðustu	  árum	  hefur	  enn	  fremur	  verið	  að	  
þróast	   mannréttindasjónarhorn	   á	   fötlun,	   en	   það	   hefur	   tengst	   umræðunni	   um	   samning	  

Sameinuðu	   þjóðanna	   um	   réttindi	   fatlaðs	   fólks,	   sem	   Íslendingar	   undirrituðu	   árið	   2007	  
(Rannveig	  Traustadóttir,	  2006).	  	  

2.3 Breska	  félagslega	  líkanið	  

Umdeildasta	   og	   þekktasta	   líkanið	   innan	   félagslegs	   skilnings	   á	   fötlun	   er	   breska	   félagslega	  
líkanið,	  en	  það	  á	  rætur	  sínar	  að	  rekja	  til	  samtaka	  fatlaðs	  fólks	  í	  Bretlandi	  sem	  heita	  Union	  of	  

the	  Physically	  Impaired	  Against	  Segregation	  (UPISA).	  Samtökin	  gáfu	  frá	  sér	  fræga	  yfirlýsingu	  

árið	   1976,	   þar	   sem	   kom	   fram	   að	   fólk	   með	   fötlun	   væri	   fatlað	   út	   af	   samfélaginu	   og	   að	  
afleiðingin	  birtist	  í	  tengslum	  milli	  fatlaðs	  fólks	  og	  ófatlaðs	  fólks	  í	  samfélaginu.	  Einnig	  leggur	  

fatlað	  fólk,	  sem	  aðhyllist	  breska	  félagslega	  líkanið,	  mikla	  áherslu	  á	  að	  talað	  sé	  um	  fatlað	  fólk	  

(Rannveig	  Traustadóttir,	  2003).	  	  

Rannveig	  Traustadóttir	  (2006)	  segir	  að	  breska	  félagslega	  líkanið	  mótmæli	  aðgreiningu	  

fólks	  með	  fötlun	  í	  samfélaginu,	  en	  bendi	  einnig	  á	  að	  ekki	  væri	  hægt	  að	  hugsa	  og	  láta	  sem	  

fólk	  með	  fötlun	  væri	  ekki	  til,	  afneita	  því	  eða	  jafnvel	  útrýma	  fólki	  með	  fötlun.	  	  

Líkanið	   verður	   til	   vegna	   andstöðu	   á	   læknisfræðilega	   sjónarhorninu	   sem	   einblíni	   á	  

skerðinguna	   og	   það	   að	   laga	   einstaklinginn.	   Líkanið	   leggur	   fulla	   áherslu	   á	   þátttöku	  

einstaklinga	  í	  samfélaginu	  sem	  og	  þá	  félagslegu	  þætti	  sem	  móta	  reynslu	  fólks	  með	  fötlun.	  

Þeir	   sem	   tengja	   sig	   við	   breska	   félagslega	   líkanið	   líta	   svo	   á	   að	   fötlun	   verði	   til	   vegna	  

neikvæðra	  viðhorfa,	  umhverfishindrana,	  útskúfunar	  eða	  útilokunar	  fatlaðs	  fólks.	  Hins	  vegar	  

skilgreina	  þeir	  skerðinguna	  sem	  annað	  hvort	   líkamlega	  eða	  andlega.	  Forsvarsmenn	  breska	  

líkansins	  höfnuðu	   skilgreiningu	   læknisfræðilega	   líkansins	   á	   fötlun	  og	   sögðu	  að	   samfélagið	  

bætti	   fötlun	   ofan	   á	   skerðinguna.	   Lykilspurningin	   væri	   hvort	   samfélagið	   þjónaði	   öllum	  

þegnum	  sínum	  jafnt,	  óháð	  líkamlegri	  og	  andlegri	  getu.	  

2.4 Norræna	  tengslasjónarhornið	  á	  fötlun	  	  

Ekki	  er	  langt	  síðan	  farið	  var	  að	  tala	  um	  það	  hvort	  til	  væri	  sameiginlegur	  skilningur	  á	  fötlun	  á	  
Norðurlöndunum.	   Umræðan	   um	   breska	   félagslega	   líkanið	   varð	   til	   þess	   að	   norrænir	  

fræðimenn	  fóru	  að	  skoða	  hvort	  til	  væri	  sambærilegur	  skilningur	  á	  Norðurlöndum.	  Rannveig	  

Traustadóttir	   (2006)	   bendir	   á	   að	   megin	   atriðin	   í	   norrænum	   tengslaskilningi	   sé	   að	   sögn	  
Tössebro	   í	   fyrsta	   lagi	   misræmi	   sem	   skapast	   á	   milli	   einstaklinga	   og	   umhverfis.	   Þar	   getur	  

ástæðan	  verið	  sú	  að	  umhverfið	  geri	  ekki	  ráð	  fyrir	  þeim	  mannlega	  margbreytileika	  sem	  er	  í	  

samfélaginu.	   En	   Tössebro	   telur	   að	   finna	  megi	   sameiginlegan	   skilning	   á	   Norðurlöndunum	  

sem	   einkennist	   af	   tenglum	   umhverfis	   og	   einstaklinga.	   Í	   öðru	   lagi	   að	   fötlun	   sé	  
aðstæðubundin,	   en	   þar	   er	   verið	   að	  meina	   að	   fötlun	   fari	   eftir	   aðstæðum	  hverju	   sinni.	   Til	  

dæmis	  ef	  einstaklingur	  er	  heyrnalaus	  og	  allir	  tala	  táknmál	  þá	  sé	  ekki	  hægt	  að	  segja	  að	  um	  
fötlun	   sé	  að	   ræða.	   Í	  þriðja	   lagi	  hvort	   fötlun	   sé	  afstæð,	  en	   fer	  það	  þá	  eftir	  umhverfinu	  og	  
ákveðnum	  aðstæðum	  (Rannveig	  Traustadóttir,	  2006).	  Því	  væri	  hægt	  að	  segja	  að	  fötlun	  fari	  

mikið	  eftir	  aðstæðum,	  umhverfi	  og	  samfélaginu	  sem	  við	  búum	  í.	  Þörfum	  íþróttamanna	  sem	  
vantar	  útlim	  er	  vel	  hægt	  að	  mæta	  t.d.	  með	  því	  að	  nota	  gervi	  fót.	  Með	  því	  geta	  íþróttamenn	  

keppt	  samkvæmt	  sínum	  flokki.	  Þarna	  er	  samfélagið	  að	  koma	  til	  móts	  við	  fólk	  með	  fötlun	  	  

Bank	   Mikkelsen	   og	   Nirje	   komu	   fram	   með	   hugmyndina	   árið	   1969	   um	   það	   hvað	  

normalisering	  (e.	  normalization	  eða	  principle	  of	  normalization)	  er.	  Hún	  merkir	  að	  það	  beri	  
að	   nota	   allar	   hugsanlegar	   aðferðir	   sem	   samfélagið	   hefur	   yfir	   að	   ráða	   til	   að	   hjálpa	   og	   ýta	  
undir	  að	  fólk	  með	  fötlun	  fái	  eins	   jákvæð	  hlutverk	   í	  samfélaginu	  og	  hægt	  er.	  Einnig	  að	  fólk	  

með	  fötlun	  fái	  tækifæri	  til	  þess	  að	  upplifa	  bernskuna,	  unglingsárin	  og	  fullorðinsárin	  jafnt	  á	  

við	   ófatlað	   fólk.	   Wolfensberger	   aðhylltist	   svipaðar	   hugmyndir	   en	   hafði	   það	   markmið	   að	  
vinna	  gegn	  misrétti	  með	  gildisaukandi	  félagslegu	  hlutverki	  (Wolfensberger,	  1985).	  Þetta	  er	  

mikilvægt	  því	  það	  þarf	  að	  virkja	  alla	  þegna	  þjóðfélagsins	  og	  þeir	  hafa	  allir	  rétt	  á	  að	  stunda	  

það	   sem	  þeir	   hafa	   áhuga	   á	  og	   getu	   til.	   Bent	   hefur	   verið	   á	   að	   í	   þessum	  hugmyndum	   liggi	  
rætur	  að	  norræna	  tengslaskilningnum	  á	  fötlun.	  

Í	   lögum	  um	  aðstoð	  við	  þroskahefta	  nr.	  47/1979	  er	  hægt	  að	   finna	  merki	  á	  milli	  hins	  

norræna	   tengslaskilnings	   og	   íslenskrar	   löggjafar.	   En	   þar	   kemur	   fram	   að	   tryggja	   eigi	   fólki	  
með	   fötlun	   jafnrétti	   jafnt	   á	   við	   aðra	   þjóðfélagsþegna	   og	   skapa	   þeim	   þau	   skilyrði	   sem	  

einstaklingarnir	  þurfa	  til	  þess	  að	  geta	  lifað	  góðu	  lífi	  innan	  samfélagsins.	  Þennan	  skilning	  má	  

einnig	   sjá	   í	   núgildandi	   lögum	   um	   málefni	   fatlaðs	   fólk	   nr.	   59/1992.	   Vel	   má	   tengja	   þann	  
skilning	   sem	  þarna	   kemur	   fram	  við	   viðfangsefni	   þessarar	   ritgerðar	   sem	  er	   íþróttir	   fatlaðs	  
fólks.	  Segja	  má	  að	  með	  því	  að	  það	  eigi	  að	  skapa	  einstaklingum	  það	  sem	  þau	  þurfta	  til	  að	  lifa	  

jafnt	   við	   aðra	   samfélagsþegna	  eins	  og	   að	  hafa	   góða	  aðstöðu	   til	   íþróttaiðkunar	   eins	  og	   til	  

dæmis	  sundaðstöðu	  og	  þjálfara.	  	  

Kristín	   Björnsdóttir	   (2014)	   bendir	   á	   að	   oft	   séu	   gerðar	   litlar	   væntingar	   til	   fólks	  með	  

fötlun	  og	  að	  það	  sé	  sett	  skör	  lægra	  en	  ófatlað	  fólk.	  Hún	  bendir	  til	  dæmis	  á	  að	  algengt	  sé	  að	  
líta	  svo	  á	  að	  betra	  sé	  að	  nota	  prentletur	  heldur	  en	  punktaletur,	  betra	  að	  ganga	  en	  að	  notast	  

við	  hjólastól	  og	  að	  betra	  sé	  að	  tala	  en	  að	  nota	  táknmál.	  Með	  þessu	  sé	  verið	  að	  fatla	  fólk	  og	  

gera	  lítið	  úr	  því	  og	  slíkt	  leiði	  til	  samfélagslegrar	  útskúfunar.	  Í	  greininni	  er	  einnig	  sagt	  frá	  því	  
að	  ekki	  sé	  nægur	  tími	  til	  að	  ná	  settum	  markmiðum	  ef	  allir	  einstaklingar	  þurfa	  að	  nota	  sömu	  

úrræði.	  Með	  þessu	  er	  verið	  að	  koma	  í	  veg	  fyrir	  að	  	  fólk	  með	  fötlun	  geti	  keppt	  á	  sínum	  hraða	  

við	  sína	  aðstæður	  sökum	  þess	  að	  það	  tekur	  of	  langan	  tíma	  (Kristín	  Björnsdóttir,	  2014).	  

2.5 Mannréttindi	  	  

Mannréttindi	  eru	  þau	  gildi	  og	  réttindi	  sem	  allir	  einstaklingar	  eiga	  rétt	  á	  að	  njóta,	  sama	  hvar	  

þeir	  eru	  staddir	   í	  heiminum	  en	  við	   lifum	  því	  miður	   í	  mjög	  grimmum	  heimi	  þar	  sem	  oft	  er	  
brotið	   á	   réttindum	   fólks.	   Samkvæmt	   Sigrúnu	   Aðalbjarnardóttur	   (2007)	   eru	   grunngildi	  

veraldlegra	   gæða	   t.d.	   fæði	  og	  húsaskjól,	   en	  það	   tengist	   síðan	  öryggi.	  Grunngildi	   andlegra	  
gæða	   eru	   t.d.	   þekking	   og	   skilningur	   og	   grunngildi	   siðferðilegra	   gæða	   eru	   t.d.	   umhyggja,	  

réttlæti,	  virðing,	  ást	  og	  vinátta.	  Með	  orðum	  Sigrúnar	  bendir	  hún	  á	  og	  undirstrikar	  þau	  gildi	  
sem	  allir	  þegnar	  samfélagsins	  eiga	  að	  njóta,	  án	  þess	  að	  það	  sé	  verið	  að	  kanna	  hvaðan	  við	  
komum	  eða	  hvernig	  við	  séum.	  Hanna	  Björg	  Sigurjónsdóttir	  (2006)	  segir	  frá	  valdeflingu,	  en	  

það	   er	   nokkuð	   flókið	   hugtak	   sem	   notað	   er	   í	   réttindabaráttu	   fatlaðs	   fólks	   eða	   annarra	  
minnihlutahópa.	  Með	  valdeflingu	  er	  verið	  að	  tala	  um	  það	  að	  einstaklingar	  fái	  aukið	  vald	  yfir	  
lífi	   sínu.	   Hugtakið	   tengist	   lífsgæðum	   og	   mannréttindum	   en	   á	   líka	   tengingu	   í	   framfarir,	  

réttsýni,	  sigra,	  væntingar	  og	  að	  hægt	  sé	  að	  ná	   jafnrétti	  þó	  að	  aðstæður	  sé	  erfiðar.	  Hér	  er	  

verið	  að	  tala	  um	  og	  benda	  á	  að	  fatlaðir	  og	  ófatlaðir	  eiga	  að	  hafa	  jafnt	  vald	  yfir	  sjálfum	  sér.	  
Við	  viljum	  öll	  ráða	  því	  hvað	  við	  gerum	  og	  hvenær	  við	  viljum	  gera	  ákveðna	  hluti	  sem	  liggja	  

hjarta	  okkar	  nær	  eins	  og	  til	  dæmis	  að	  fara	  á.	  	  

Baráttan	  um	  sjálfstætt	  líf	  kemur	  upphaflega	  frá	  Bandaríkjunum.	  Þar	  var	  barist	  gegn	  

því	  að	  horft	  væri	  á	  fatlað	  fólk	  sem	  eilíf	  börn.	  Barist	  var	  gegn	  sér	  stofnunum	  og	  sagt	  að	  það	  

væru	  umhverfisþættir	  sem	  gerðu	  það	  að	  verkum	  að	  fatlað	  fólk	  gæti	  ekki	  lifað	  sjálfstæðu	  lífi	  

(Rannveig	  Traustadóttir,	  2006).	  Á	  heimasíðu	  Velferðarráðuneytisins	  (e.d.-‐a)	  kemur	  fram	  að	  
þann	  30.	  mars	  árið	  2007	  undirrituðu	  Íslendingar	  samning	  Sameinuðu	  þjóðanna	  um	  réttindi	  

fatlaðs	  fólks.	  Helsta	  markmið	  samningsins	  er	  að	  fólk	  með	  fötlun	  njóti	  sömu	  mannréttinda	  

og	  aðrir	  þegnar	  samfélagsins.	  Í	  formála	  samnings	  Sameinuðu	  þjóðanna	  um	  réttindi	  fatlaðs	  
fólks	   stendur	   meðal	   annars	   að	   viðurkenna	   eigi	   framlag	   fólks	   með	   fötlun	   til	   velsældar	   í	  
samfélaginu	   og	   viðurkenna	   fjölbreytileika	   í	   samfélaginu.	   Fatlað	   fólk	   eigi	   að	   njóta	  

mannréttinda	  og	  mannfrelsis	  til	  fulls	  og	  að	  þau	  eigi	  að	  vera	  metin	  sem	  virkir	  þátttakendur	  í	  

samfélaginu.	   Einnig	   kemur	   fram	   að	   það	   á	   að	   viðurkenna	   og	   virða	   það	   að	   fatlað	   fólk	   er	  
sjálfstætt,	  sjálfrátt	  og	  það	  á	  að	  hafa	  frelsi	  til	  þess	  að	  taka	  sínar	  eigin	  ákvarðanir.	  Vísað	  er	  í	  

þriðju	  grein	  samningsins	  þegar	  talað	  er	  um	  það	  að	  það	  eigi	  ekki	  að	  mismuna	  fólki.	  Fatlaðir	  

einstaklingar	  eiga	  að	  geta	  tekið	  fullan	  þátt	  í	  samfélaginu,	  án	  aðgreiningar,	  það	  ber	  að	  virða	  
það	   að	   fatlað	   fólk	   sé	   ólíkt	   og	   taka	   verður	   mið	   af	   því	   og	   hafa	   jöfn	   tækifæri	   fyrir	   alla	  

einstaklinga	  (Velferðarráðuneytið,	  e.d.-‐a).	  	  

Í	  24.	  grein	  samnings	  Sameinuðu	  þjóðanna	  segir	  skýrt	  frá	  því	  að	  fólk	  með	  fötlun	  eigi	  

að	   njóta	   menntunar	   jafnt	   við	   aðra	   og	   það	   á	   við	   á	   öllum	   skólastigum	   án	   aðgreiningar	  

(Velferðarráðuneytið,	   e.d.-‐a).	   Í	   Aðalnámskrá	   grunnskóla	   (2011)	   sem	   Mennta-‐	   og	  
menningarmálaráðuneytið	   gefur	   út	   er	   talað	   um	   íþróttir,	   líkams-‐	   og	   heilsurækt	   og	   hvert	  

hlutverk	  íþróttakennslu	  í	  grunnskólum	  sé.	  Með	  íþróttakennslu	  eflist	  ekki	  einungis	  líkamleg	  
heilsa	  heldur	  líka	  andleg	  og	  félagsleg	  líðan.	  Sjálfsmynd	  og	  vellíðan	  sé	  einnig	  mikilvægt	  atriði	  

í	  hlutverki	  hvers	  skóla.	  Jákvæð	  upplifun	  nemanda	  í	  íþróttakennslu	  getur	  einnig	  aukið	  líkur	  á	  

heilbrigðum	   lífsstíl	   í	   framtíðinni.	  Með	  þessu	  er	  verið	  að	  segja	   frá	  því	  að	  hægt	   sé	  að	   finna	  
mun	  á	  milli	   skóla	  eins	  og	   í	  öðru.	   Í	  einum	  skóla	  er	  kannski	   lagt	  mikið	  upp	  úr	   íþróttum	  en	   í	  
öðrum	  sjálfsmyndinni.	   Eins	  og	  kemur	   fram	  þá	  er	   sterk	   tenging	  á	  milli	   andlegrar	  heilsu	  og	  

líkamshreyfingar,	   en	   andleg	   heilsa	   hefur	   áhrif	   á	   það	   hvernig	   einstaklingum	   gengur	   í	  
íþróttaiðkun.	  Slæm	  andleg	  heilsa	  getur	  valdið	  því	  að	  einstaklingur	  nær	  ekki	  góðum	  árangri	  
en	   aftur	   á	  móti	   getur	   góð	   andleg	  heilsa	   gert	   það	   að	   verkum	  að	  einstaklingur	   stendur	   sig	  

mun	  betur	  en	  þeir	  áttu	  jafnvel	  sjálfir	  von	  á.	  	  

Auk	   þess	   kemur	   fram	   í	   25.	   grein	   samningsins	   að	   fatlað	   fólk	   eigi	   að	   njóta	   góðrar	  

heilsu	   án	   mismununar	   ökum	   fötlunar	   og	   því	   eigi	   aðildaríkin	   að	   tryggja	   fólki	   með	   fötlun	  
aðgang	   að	   heilbrigðisþjónustu	   (Velferðarráðuneytið,	   e.d.-‐a).	   Samkvæmt	   lögum	   um	  

heilbrigðisþjónustu	  nr.	  40/2011	  segir	  að	  markmið	  þeirra	  sé	  að	  allir	  landsmenn	  eigi	  að	  hljóta	  

sömu	  fullkomnustu	  heilbrigðisþjónustu	  á	  hvaða	  tíma	  sem	  er	  og	  sama	  hvort	  hún	  sé	  andleg,	  
líkamleg	  eða	  félagslegs	  eðlis.	  	  

Sjálfræði	   er	   hugtak	   sem	  mörgum	   finnst	   sjálfsagt	   að	   hafa	   og	   geta	   ekki	   hugsað	   sér	   að	  

verða	  sviptir,	  en	  minnihlutahópar	  eins	  og	  fólk	  með	  fötlun	  er	  stundun	  svipt	  sjálfræði	  en	  það	  

er	  þó	  ekki	  algengt.	  Algengara	  er	  að	  umhverfið	  geri	  ekki	  ráð	  fyrir	  því	  að	  fólk	  með	  fötlun	  nái	  
að	  þróa	   sjálfræði	   sitt	   vegna	   viðhorfanna	   í	   samfélaginu.	   Samkvæmt	  12.	   grein	   samningsins	  

þróast	  sjálfræði	  okkar	  með	  aldrinum,	  því	  er	  nauðsynlegt	  að	  einstaklingar	  þroskist	  og	  læri	  að	  

taka	  ákvarðanir	  sem	  byggja	  á	  eigin	  vilja	  og	  löngunum.	  Ef	  einstaklingur	  þarf	  að	  fá	  aðstoð	  til	  
þess	  að	  geta	  nýtt	  sér	  sjálfræði	  sitt	  þá	  er	  það	  tryggt	  með	  alþjóðlegum	  mannréttindalögum.	  

Hver	  og	  einn	  einstaklingur	  á	  að	  geta	  ráðið	  sér	  og	  réttindum	  sínum	  sjálfur.	  Til	  að	  fólk	  með	  

fötlun	  geti	  þróað	   sjálfræði	   sitt	  og	   tekið	  eigið	  ákvarðanir	  um	  daglegt	   líf	   er	  nauðsynlegt	  að	  

það	  hafi	   aðgang	   að	  öllum	  upplýsingum	  og	   fái	   viðeigandi	   fræðslu	   þegar	   við	   á.	   Það	   kemur	  
skýrt	   fram	   í	   samningi	   Sameinuðu	   þjóðanna	   um	   réttindi	   fatlaðs	   fólks	   að	   það	   hafi	   frelsi	   til	  

þess	   að	   taka	   ákvarðanir	   sem	   varða	   eigið	   líf	   og	   eigi	   til	   þess	   að	   fá	   viðeigandi	   aðstoð	  

(Velferðarráðuneytið,	  e.d.-‐a).	  Það	  er	  því	  mjög	  mikilvægt	  að	  þessari	  grein	  sé	  fylgt	  eftir	  því	  öll	  
viljum	  við	  ráða	  okkur	  sjálf,	  bæði	  í	  hugsun	  og	  verki.	  	  

Í	  30.	  grein	  sáttmálans	  er	  komið	  inn	  á	  þátttöku	  í	  menningarlífi,	  tómstunda-‐,	  frístunda-‐	  og	  

íþróttastarfi.	  Aðildarríkin	  hafa	  viðurkennt	  rétt	  fatlaðs	  fólks	  til	  jafns	  við	  aðra	  um	  þátttöku	  og	  

kveða	   á	   um	   að	   gera	   þær	   ráðstafanir	   sem	   til	   þarf.	   Orðrétt	   kemur	   fram	   að	   fatlaðir	  

einstaklingar	  eigi	  að:	  

a) Hafa	  aðgang	  að	  menningarefni	  í	  aðgengilegri	  framsetningu.	  

b) Hafa	   aðgang	   að	   sjónvarpsdagskrám,	   kvikmyndum,	   leikhúsi	   og	   öðrum	   athöfnun	   á	  

sviði	  menningar,	  í	  aðgengilegri	  framsetningu.	  

c) Hafa	   aðgang	   að	   stöðum	   þar	   sem	   flutningur	  menningarefnis	   eða	   þjónustu	   á	   sviði	  

menningar	   fari	   fram,	   t.d.	   leikhúsum,	   söfnum,	   kvikmyndahúsum,	   bókasöfnum	   og	  

ferðamannastöðum	   og	   hafi,	   eftir	   því	   sem	   við	   verður	   komið,	   aðgang	   að	  
minnisvörðum	   og	   stöðum	   sem	   eru	   mikilvægir	   í	   þjóðmenningarlegu	   tilliti	  

(Velferðarráðuneytið,	  e.d.-‐a).	  

Einnig	  kemur	  fram	  í	  30.	  grein	  samningsins	  að	  fatlað	  fólk	  þurfi	  að	  fá	  vissa	  hvatningu	  
til	  þess	  að	  taka	  þátt.	  Skipulagning	  þarf	  að	  vera	  til	  staðar,	  viðeigandi	  kennsla	  þarf	  að	  vera	  til	  

staðar	  jafnt	  og	  þjálfun	  og	  eins	  og	  í	  öllu	  þurfa	  að	  vera	  til	  peningar.	  Aðgengi	  að	  íþróttahúsum	  

eða	  þeim	  stöðum	  sem	  á	  að	  nota	  verður	  að	  vera	  til	  staðar	  en	  aðgengi	  er	  einn	  liður	  í	  því	  að	  

tryggja	  rétt	  fatlaðs	  fólks	  í	  samræmi	  við	  ófatlað	  fólk	  (Velferðarráðuneytið,	  e.d.-‐a).	  

Af	  framantöldu	  má	  sjá	  að	  allir	  hafa	  rétt	  á	  því	  að	  stunda	  frístundir	  sínar	  óháð	  því	  hvort	  

við	  sem	  einstaklingar	  erum	  fatlaðir	  eða	  ófatlaðir.	  Eins	  og	  hefur	  komið	  fram	  hér	  að	  framan	  

er	  sterk	  tenging	  á	  milli	  þess	  að	  hreyfa	  sig	  og	  þess	  að	  hafa	  gott	  sjálfstraust	  og	  sjálfsálit.	  Því	  er	  
það	   krafa	   okkar	   sem	   einstaklinga	   að	   samfélagið	   bjóði	   öllum	   þegnum	   þess	   upp	   á	   jafna	  

þjónustu	  í	  íþrótta-‐,	  tómstunda-‐	  og	  frístundastarfi.	  	  

2.6 Íþróttir	  fatlaðs	  fólks	  	  

Hér	   á	   eftir	   verður	   fjallað	   um	   upphaf	   íþróttaiðkunar	   fatlaðs	   fólks	   og	   mikilvægi	   íþrótta.	  
Íþróttir	  hafa	  lengi	  vel	  verið	  mælitæki	  á	  hreysti,	  styrk	  og	  snerpu,	  en	  síðustu	  ár	  hefur	  aukist	  

þekking	   og	   kunnátta	   um	   það	   hversu	   miklu	   máli	   íþróttir	   skipta	   fatlað	   fólk.	   Skipulagt	  

íþróttastarf	   með	   fötluðum	   einstaklingum	   hófst	   ekki	   fyrr	   en	   um	   miðja	   20.	   öldina.	   Seinni	  
heimsstyrjöldin	  hófst	  þremur	  árum	  seinna	  og	  þegar	  henni	   lauk	  voru	  hundruð	  manna	  sem	  

stóðu	   frammi	   fyrir	   mikilli	   endurhæfingu,	   því	   þeir	   höfðu	   hlotið	   varanlegan	   skaða	   í	  

stríðsátökum.	  Margir	  notuðust	  við	  hjólastóla,	  vantaði	  útlimi,	  voru	  blindir	  eða	  fatlaðir	  á	  einn	  
eða	  annan	  hátt	  (Sigurður	  Magnússon,	  1998).	  	  

Samkvæmt	   Fræðslunefnd	   Íþróttasambands	   fatlaðra	   (2002)	   og	   Sigurði	  Magnússyni	  

(1998)	   er	   Sir	   Ludwig	   Guttman	   einn	   helsti	   upphafsmaður	   íþróttar	   fatlaðra.	   Hann	   starfaði	  

bæði	   í	   Þýskalandi	   og	   Englandi	   og	   margir	   af	   sjúklingum	   hans	   voru	   hermenn	   sem	   höfðu	  

slasast	  í	  seinni	  heimsstyrjöldinni,	  en	  talið	  er	  að	  um	  ein	  og	  hálf	  milljón	  hermanna	  hafi	  slasast	  
í	  stríðinu	  og	  þurft	  á	  endurhæfingu	  að	  halda.	  Sir	  Guttman	  vann	  sem	  yfirlæknir	  á	  Mandeville	  

sjúkrahúsinu	  í	  Englandi.	  Árið	  1952	  lét	  hann	  byggja	  leikvöll	  fyrir	  fólk	  með	  fötlun	  og	  þjálfaði	  

einstaklinga	   í	  mörgum	   íþróttagreinum	  á	  skipulagðan	  hátt.	  Landskeppni	   fatlaðra	   í	  Englandi	  
fór	  fram	  á	  þessum	  íþróttavelli	  ásamt	  mörgum	  öðrum	  mótum	  og	  má	  þar	  nefna	  Alþjóðaleika	  

fatlaðra	  íþróttamanna	  og	  kvenna	  í	  Stoke	  sem	  hafa	  verið	  haldnir	  ár	  hvert	  eftir	  að	  þeir	  fyrstu	  
voru	  haldnir.	  Norðurlandamót,	  heimsmeistaramót	  og	  Evrópumeistaramót	  hafa	  einnig	  verið	  

haldin	  á	  þessum	  fræga	  velli.	  Hróður	  Sir	  Guttmans	  var	  fljótur	  að	  spyrjast	  út	  vegna	  velgengni	  

hans	   í	   starfi	   og	   verki	   (Íþróttasamband	   Fatlaðra,	   2002;	   Sigurður	  Magnússon,	   1998).	  Mjög	  
áhugavert	  er	  að	  staldra	  við	  og	  hugsa	  út	  í	  það	  að	  sagan	  er	  ekki	  eldri	  en	  hún	  er	  og	  að	  það	  hafi	  
þurft	  stríð	  til	  þess	  að	  fólk	  með	  fötlun	  fengi	  að	  stunda	  íþróttir	  með	  jafningjum	  sínum	  .	  

Í	  Fræðslunefnd	  Íþróttasambands	  fatlaðra	  (2002)	  kemur	  fram	  að	  menn	  voru	  í	  fyrstu	  

mikið	   á	  móti	   því	   að	   fatlaðir	   einstaklingar	  myndu	   keppa	   í	   íþróttum,	   töldu	   að	   álagið	   væri	  
nægilega	  mikið	  fyrir	  og	  að	  það	  þyrfti	  ekki	  að	  auka	  það.	  Þegar	  fleiri	  þjóðir	  fóru	  að	  taka	  þátt	  á	  

alþjóðamótum	   var	   komin	   mikil	   þörf	   fyrir	   það	   að	   stofna	   íþróttasamtök	   og	   því	   voru	  

íþróttasamtökin	  International	  Sport	  Organisation	  for	  the	  Disabled	  (ISOD)	  stofnuð	  árið	  1964.	  

ISOD	   höfðu	   það	   hlutverk	   að	   vera	  æðsta	   vald	   hvað	   varðaði	   alþjóðasamskipti	   fyrir	   íþróttir	  
fatlaðra	  og	  hafa	  mörg	  önnur	  félög	  verið	  stofnuð	  í	  kjölfarið.	  Eins	  og	  sjá	  má	  á	  þessu	  ártali	  þá	  

eru	  ekki	  nema	  rétt	  um	  fimmtíu	  ár	  frá	  stofnun	  fyrstu	  samtakanna.	  	  

Samkvæmt	   Sigurði	  Magnússyni	   (1998)	   og	   Fræðslunefnd	   Íþróttasambands	   fatlaðra	  

(2002)	  fer	  ekki	  að	  bera	  á	  íþróttum	  fyrir	  fatlaða	  á	  Norðurlöndum	  fyrr	  í	  byrjun	  sjötta	  áratug	  

síðusta	  aldar.	  Finnar	  voru	  þeir	  fyrstu	  á	  Norðurlöndunum	  um	  1952.	  Fast	  á	  eftir	  þeim	  komu	  

svo	  Svíar	  og	  Norðmenn	  en	  Danir	  byrjuðu	  ekki	   fyrr	  en	  um	  miðjan	  sjötta	  áratuginn.	  Upphaf	  

íþrótta	  fatlaðra	  á	  Íslandi	  má	  rekja	  til	  ráðstefnu	  í	  Þýskalandi	  árið	  1972	  sem	  bar	  yfirskriftina	  
„Íþróttir	   fyrir	   alla”	   en	   á	   hana	   fór	   Sigurður	   Magnússon	   sem	   var	   þá	   skrifstofustjóri	  

Íþróttasambands	   Íslands	   (ÍSÍ).	   Á	   þeirri	   ráðstefnu	   flytur	   Sir	   Ludwig	   Guttman	   fyrirlestur	   og	  

sagði	  meðal	   annars	   að	   íþróttir	   væru	  ekki	   fyrir	   alla	  nema	   fatlað	   fólk	   tæki	  þátt.	   Fatlað	   fólk	  
þarf	  ekkert	  minna	  á	   íþróttaiðkun	  að	  halda	  miðað	  við	  aðra	  samfélagsþegna.	  Sigurður	  varð	  

mjög	  áhugasamur	  og	  fékk	  meðal	  annars	  að	  koma	  við	  á	  Stoke	  Mandeville	  á	  heimleið	  sinni	  og	  

fylgjast	  með	  leikum	  þar	  (Íþróttasamband	  Fatlaðra,	  2002;	  Sigurður	  Magnússon,	  1998).	  Betra	  

hefði	  verið	  ef	  íþróttahreyfingin	  hefði	  alltaf	  verið	  í	  boði	  fyrir	  fólk	  með	  fötlun.	  Mannbætandi	  
er	   fyrir	  alla	  að	  stunda	   íþróttir	  hvort	  sem	  fólk	  er	   fatlað	  eða	  ófatlað.	  Athyglisvert	  er	  að	  það	  

hafi	  þurft	  stríð	  til	  að	  opna	  augu	  fólks.	  	  

2.7 Upphaf	  íþróttaiðkunar	  fatlaðs	  fólks	  á	  Íslandi	   	  

Hér	  verður	  farið	  yfir	  stofnun	  fyrstu	  íþróttafélaga	  fólks	  með	  fötlun	  á	  Íslandi	  en	  áhugavert	  er	  

að	  lesa	  hversu	  stutt	  er	  síðan	  þau	  voru	  stofnuð.	  Einnig	  hverjar	  eru	  helstu	  íþróttagreinar	  sem	  

fatlað	  fólk	  keppir	  í.	  

Í	  bók	  Sigurður	  Magnússonar	  (1998)	  segir	  frá	  því	  að	  Íþróttafélag	  fatlaðra	  í	  Reykjavík	  

sé	   fyrsta	   íþróttafélag	   hreyfihamlaðra	   sem	   stofnað	   var	   á	   Íslandi,	   en	   það	   var	   31.	  maí	   árið	  
1974,	   eftir	   langan	   undirbúning	   og	   margar	   kynningar.	   Á	   stofnfundi	   félagsins	   mættu	   40	  
manns.	  Í	  desember	  á	  sama	  ári	  var	  annað	  félag	  stofnað	  á	  Akureyri	  og	  heitir	  það	  Akur.	  Fyrsta	  

íþróttafélag	  þroskaheftra	  var	  stofnað	  á	  Akureyri	  þann	  16.	  maí	  árið	  1978	  og	  fékk	  það	  nafnið	  
Eik.	  Ösp	   í	   Reykjavík	   er	   annað	   íþróttafélag	  þroskaheftra	  og	   var	   það	   stofnað	   tveimur	   árum	  
seinna,	  eða	  18.	  maí	  1980.	  Samkvæmt	  vef	   Íþróttasambands	  fatlaðra	  (e.d.)	  eru	  aðildarfélög	  

þess	  á	  landinu	  orðin	  24	  talsins,	  sem	  starfa	  út	  um	  allt	  land.	  	  

Samkvæmt	   Fræðslunefnd	   Íþróttasambands	   fatlaðra	   (2002)	   eru	   helstu	  

íþróttagreinarnar	   bogfimi,	   boccia,	   borðtennis,	   lyftingar	   og	   frjálsar	   íþróttir	   en	   vinsælast	   er	  

sundið.	   Hjólastólakörfubolti	   og	   fimleikar	   hafa	   einnig	   verið	   stundaðir	   og	   undanfarið	   hefur	  

skíðaiðkun	  komið	   sterk	   inn	  og	   verið	  mjög	   vinsæl.	   Starfsemi	   innan	  almennra	   íþróttafélaga	  

hefur	  aukist	   til	  muna	  undanfarið	  en	  einnig	   stunda	  einstaklingar	  æfingar	   innan	  sinna	  eigin	  
félaga	  á	  vegum	  sambandsins.	  	  

Fram	   kemur	   í	   bók	   Sigurðar	   Magnússonar	   (1998)	   að	   vegna	   mikillar	   aukningar	   í	  

íþróttastarfi	  fatlaðra	  sé	  eftir	  sex	  ára	  undirbúning	  stofnað	  Íþróttasamband	  fatlaðra	  þann	  17.	  

maí	  árið	  1979.	  Meginmarkmiðið	  með	  félaginu	  var	  að	  efla	  íþróttastarf	  á	  landsvísu	  sem	  fólst	  

bæði	   í	   verkefnum	   innanlands	   jafnt	   sem	  erlendis.	   Skilgreining	  og	  hlutverk	   sambandsins	   er	  

enn	  þann	  dag	  í	  dag	  það	  að	  öll	  félög	  fólks	  með	  fötlun	  heyra	  undir	  sama	  sambandið.	  Hlutverk	  

sambandsins	   er	   að	   stofna	   ný	   ráð,	   efla	   íþróttastarfið	   á	   landsbyggðinni,	   setja	   reglur,	   finna	  

löggilda	   dómara,	   ráðstafa	   landsmótum,	   staðfesta	   met	   og	   að	   vera	   fulltrúar	   greinarinnar	  

erlendis	   og	   jafnframt	   að	   sjá	   um	   að	   setja	   reglur	   samkvæmt	   alþjóðareglum.	   Sigurður	  

Magnússon	  er	  fyrsti	  formaður	  sambandsins	  og	  gegndi	  þeirri	  stöðu	  allt	  til	  ársins	  1984	  þegar	  

Ólafur	   Jensson	   tók	   við	   af	   honum	   og	   var	   hann	   formaður	   til	   ársins	   1996.	   Með	   stofnum	  

félagsins	   fór	   allt	   íþróttastarf	   fatlaðra	   að	   blómstra	   og	   hefur	   því	   greinilega	   verið	  mikil	   þörf	  
fyrir	   stofnun	   sambandsins	   (Sigurður	   Magnússon,	   1998).	   Þessi	   umfjöllun	   undirstrikar	  
mikilvægi	  á	  stofnun	  allra	  þessa	  íþróttafélaga.	  Mikilvægt	  er	  að	  þau	  séu	  starfandi	  út	  um	  allt	  

land	   til	   að	   fatlað	   fólk	   á	   öllu	   landinu	   geti	   tekið	   þátt	   í	   íþróttastarfseminni.	  Mikilvægt	   er	   að	  

hafa	   sérsamband	   til	   að	   hægt	   sé	   að	   fylgjast	   með	   allri	   starfseminni	   og	   halda	   utan	   um	  
hreyfinguna	  hjá	  öllum	  þegnum	  þess.	  	  

2.7.1 Viðhorf	  og	  mikilvægi	  íþróttaiðkunar	  	  

Að	  hafa	  jákvætt	  viðhorf	  og	  góðan	  anda	  í	  samfélagi	  hefur	  mikið	  að	  segja	  fyrir	  alla	  þegna	  þess	  

hvort	  sem	  þeir	  eru	  fatlaðir	  eða	  ófatlaði.	  Íþróttafólkið	  græðir	  skilning	  og	  virðingu	  frá	  hinum	  

almenna	  borgara	  og	  hinn	  almenni	  borgari	  fær	  að	  njóta	  ánægju	  og	  gleði	  íþróttafólksins.	  Út	  
frá	   hugmyndum	   fötlunarfræðinnar	   má	   gagnrýna	   skilgreiningu	   Fræðslunefndar	  

Íþróttasambands	  fatlaðra	  (2002)	  á	  fötlun	  en	  hún	  er	  eftirfarandi	  	  

„Fatlaður	   er	   sá	   sem	  vegna	   sjúkdóms,	  meiðsla,	   lýtis	   eða	   vegna	   félagslegra	   frávika,	   er	   verulega	  

hindraður	  í	  að	  taka	  þátt	  í	  íþróttum	  miðað	  við	  venjuleg	  tækifæri	  til	  íþróttaiðkana	  í	  því	  samfélagi	  

sem	  hann	  býr”	  (bls.	  6).	  	  

Þarna	  er	  að	  miklu	  leyti	  einungis	  horft	  til	  skerðingar	  einstaklingsins.	  

Áhrif	  einstaklinga	  og	  samfélagsins	  um	  viðhorf	  koma	  greinilega	   fram	   í	  bók	  Sigurðar	  

Magnússonar	   (1998)	   en	   tengsl	   fatlaðra	   einstaklinga	   og	   samfélagsins	   geta	   verið	   flókin.	  
Neikvætt	   viðhorf	   samfélagsins	   hefur	   lengi	   verið	   til	   staðar	   og	   fjölskyldur	   fólks	  með	   fötlun	  
hafa	   þurft	   oftar	   en	   ekki	   að	   glíma	   við	   mikla	   fordóma.	   Heimsstyrjaldirnar	   tvær	   og	   þá	  

sérstaklega	   sú	   seinni	   hjálpuðu	   mikið	   til	   þess	   að	   fólk	   opnaði	   augun	   fyrir	   fötluðum	  
einstaklingum	  og	   þeim	   stuðningi	   sem	  einstaklingarnir	   þyrftu	   á	   að	   halda,	   en	   skilningur	   og	  
stuðningur	   frá	   samfélaginu	   er	   það	   sem	   fatlaðir	   einstaklingar	   eiga	   rétt	   á.	   Viðhorf	  

samfélagsins	   til	   fatlaðs	   fólks	   sést	  á	  því	  hvort	  þeim	  sé	  veittur	  nægilegur	   stuðningur	  eða	   fá	  

einstaklingarnir	   einungis	   gagnrýni	   og	   höfnun.	  Höfnun	   frá	   samfélaginu	   getur	   valdið	   því	   að	  

einstaklingurinn	  verður	  með	  lítið	  sjálfstraust	  og	  minni	  sjálfsvirðingu.	  	  

Íþróttaiðkun	  hefur	  jákvæð	  áhrif	  á	  marga	  þætti	  eins	  og	  að	  auka	  vellíðan	  einstaklinga,	  

vera	   hvetjandi,	   auka	   einbeitingu	   og	   meira	   jafnvægi	   verður	   á	   einstaklingum	   almennt.	  

Endurhæfing	   er	   mikilvægur	   þáttur	   í	   lífi	   fatlaðra	   einstaklinga,	   en	   með	   iðkun	   íþrótta	   er	  
einstaklingur	  að	  auka	  styrk,	  samhæfingargetu,	  hraða	  og	  úthald.	  Ánægja	  og	  gleði	  verður	  að	  

vera	  við	  völd	  svo	  endurhæfing	  skili	  tilætluðum	  árangri	  (Sigurður	  Magnússon,	  1998).	  	  

Eitt	  mikilvægt	  grundvallaratriði	   til	  þess	  að	  viðhalda	  heilsu	  er	  vellíðan.	  Mikilvægt	  er	  

að	  hreyfa	  sig	  reglulega	  og	  það	  helst	  á	  hverjum	  degi.	  Hreyfing	  veitir	  einstaklingum	  vellíðan,	  

bæði	  á	   líkama	  og	  sál.	  Einstaklingar	  hafa	  ýmsar	  þarfir	   til	  þess	  að	  geta	  verið	  kátir,	  glaðir	  og	  

liðið	   almennt	   vel.	   Þessar	   þarfir	   eru	   andlegar,	   líkamlegar	  og	   félagslegar.	   Það	   að	  hvílast	   og	  

sofa	  er	  eitt	  af	  frumskilyrðum	  þess	  að	  hafa	  góða	  heilsu.	  Þegar	  einstaklingar	  sofa	  ná	  þeir	  að	  

slaka	   á	   öllum	   vöðvum	   og	   um	   leið	   að	   safna	   nýjum	   kröftum	   (Bjerva,	   Haugen	   og	   Stordal,	  

1998).	  

Regluleg	  hreyfing	  getur	  stuðlað	  að:	  

• Betri	  sjálfsmynd	  og	  sjálfstrausti.	  

• Bættri	  hjarta-‐	  og	  lungnastarfsemi.	  	  

• Sterkari	  vöðvum	  og	  beinum.	  

• Betri	  svefni.	  

• Minni	  kvíða	  og	  þunglyndi.	  

• Aukinni	  upptöku	  kalks.	  

• Skarpari	  hreyfigetu	  og	  snerpu.	  

• Minni	  spennu	  og	  stressi.	  

(Bjerva	  o.fl.,	  1998).	  

Mjög	  mikilvægt	  er	  að	  börn	  og	  unglingar	  stundi	  einhverjar	  íþróttir.	  Áhuginn	  og	  valið	  

þarf	  að	  koma	  frá	  þeim	  sjálfum	  og	  þau	  eiga	  ekki	  að	  þurfa	  að	  æfa	  af	  því	  að	  foreldrarnir	  vilja	  
það.	  Foreldrar	  þurfa	  einnig	  að	  kunna	  að	  hemja	  sig	  þegar	  kemur	  að	  keppni	  barna	  sinna.	  Allir	  

gera	  mistök	  og	  jafnvel	  eru	  þeirra	  einstaklingar	  ekki	  þeir	  sterkustu,	  en	  eins	  og	  er	  alltaf	  sagt,	  

þá	  tökum	  við	  þátt	  og	  verum	  með	  og	  gerum	  okkar	  besta,	  en	  þurfum	  ekki	  alltaf	  að	  vinna.	  	  

Ásgeir	   Ingvarsson	  er	  með	  áhugaverða	  grein	   í	  Morgunblaðinu	  (2010)	  þar	  sem	  hann	  

segir	   meðal	   annars	   frá	   því	   að	   íþróttaiðkun	   hafi	   áhrif	   á	   andlega	   heilsu,	   sjálfsmynd	   og	  
félagsleg	   viðhorf.	  Hafa	   á	   fjölbreytileikann	  að	   leiðarljósi	   og	   að	  ekki	   sé	   alltaf	   aðalatriðið	   að	  

vinna.	  Börnin	  þurfi	  að	  stjórna	  ferðinni	  og	  þá	  sérstaklega	  um	  val	  á	  þeirri	  íþrótt	  sem	  þau	  vilja	  
stunda.	  Með	  líkamlegri	  hreyfingu	  er	  einstaklingur	  mun	  betur	  undirbúinn	  til	  þess	  að	  takast	  á	  

við	   áskoranir	   og	   hún	  dregur	   úr	   líkum	  á	   kvíða	   og	   þunglyndi	   og	   börn	   verða	   einnig	   virkari	   í	  

félagsstarfi	   og	   ná	   að	   skila	   meiru	   frá	   sér	   og	   standa	   sig	   almennt	   betur	   í	   námi	   (Ásgeir	  
Ingvarsson,	  2010).	  Grein	  Ásgeirs	  er	  mjög	  áhugaverð	  lesning	  og	  ætti	  að	  vera	  lesefni	  fyrir	  alla	  

foreldra	  og	  öll	  börn	  hvort	  sem	  um	  fatlaða	  eða	  ófatlaða	  einstaklinga	  er	  að	  ræða.	  Þarna	  sjá	  

foreldrar	  hvernig	  er	  gott	  að	  hegða	  sér	  í	  kringum	  íþróttaiðkun	  barna	  sinna.	  Börnin	  fá	  jafnvel	  

meiri	  staðfestingu	  á	  því	  hvað	  hægt	  er	  að	  fá	  í	  staðinn	  fyrir	  það	  að	  stunda	  íþróttir,	  annað	  en	  
gleði	  og	  ánægju,	  einnig	  er	  hægt	  að	  öðlast	  langvarandi	  ávinning	  hvað	  varðar	  heilsu.	  

Flokkaskipting	   er	   notuð	   þegar	   fatlað	   fólk	   keppir	   í	   íþróttum	   og	   er	   flokkunin	   eftir	  

skerðingu	  fólks.	  Þegar	  einstaklingar	  samfélagsins	  lesa	  fréttir	  af	  afrekum	  fólks	  með	  fötlun	  er	  

yfirleitt	  sagt	  frá	  því	   í	  hvaða	  flokki	  þeir	  eru,	  en	  vandmálið	  er	  að	  almenningur	  skilur	  yfirleitt	  
ekkert	   um	   hvað	   er	   verið	   að	   tala	   með	   flokkaskiptingunni.	   Flokkaskiping	   er	   áhugaverð	   og	  

umdeild,	   þá	   með	   hvaða	   hætti	   fatlað	   fólk	   er	   flokkað	   þegar	   kemur	   að	   keppnisíþróttum.	  

Athyglisvert	  er	  að	   í	  sundi	  eru	  sundmenn	  flokkaðir	  eftir	  skerðingu	  en	   innan	  hvers	  flokks	  er	  
engin	  aldursskipting.	  Hér	  á	  eftir	  kemur	  flokkaskipting	  á	  sundmönnum,	  en	  viðmælendurnir	  í	  

þessari	   rannsókn	   eru	   báðir	   sundmenn.	   Á	   vef	   Paralympic	   (e.d.)	   er	   útskýrt	   vel	   hvað	   hver	  

flokkur	  þýðir	  og	  eftir	  hverju	  er	  farið	  við	  að	  flokka	  íþróttafólkið	  sem	  réttast	  niður.	  	  

1. Innan	  hóps	  S1	  eru	  sundmenn	  sem	  hafa	  takmarkaðan	  mátt	  í	  vöðvum,	  takmarkaða	  

stjórn,	  sem	  getur	  verið	  sökum	  mænuskaða	  og	  margir	  í	  þessum	  flokki	  notast	  við	  

hjólastól.	  	  

2. Sundmenn	  í	  S2	  geta	  notað	  upphandleggi	  en	  ekki	  hendina	  og	  eiga	  mjög	  erfitt	  með	  

samhæfingu	  í	  öllum	  útlimum.	  Í	  þessum	  flokki	  er	  aðalega	  keppt	  í	  baksundi.	  	  

3. Sundmenn	  í	  S3	  hafa	  einhverja	  hluta	  af	  útlimum,	  geta	  til	  dæmis	  verið	  með	  tvær	  

heilar	  hendur	  en	  engan	  mátt	  í	  fótum	  né	  afturhluta	  eins	  og	  rassvöðum.	  Einnig	  eru	  

sundmenn	  með	  lélega	  samhæfingu	  í	  öllum	  útlimum.	  	  

4. S4	  inniheldur	  sundmenn	  með	  mátt	  í	  upphandleggjum	  en	  máttleysi	  í	  höndum	  og	  
geta	  ekki	  notað	  fætur	  né	  afturhluta	  eins	  og	  rassvöðva.	  Einnig	  synda	  íþróttamenn	  í	  

þessum	  flokki	  sem	  hafa	  einungis	  þrjá	  útlimi.	  	  

5. Innan	  S5	  eru	  sundmenn	  með	  styttri	  vöxt,	  með	  nýrnabilun	  og	  sundmenn	  sem	  eru	  

lamaðir	  eða	  lamaðir	  að	  einhverjum	  hluta	  öðru	  megin.	  	  

6. Sundfólk	  innan	  S6	  eru	  með	  stuttan	  vöxt	  eða	  aflimaðir	  á	  báðum	  handleggjum	  eða	  
samhæfing	  öðru	  megin	  í	  meðallagi.	  	  

7. Innan	  S7	  eru	  sundmenn	  sem	  hafa	  annað	  hvort	  einn	  handlegg	  eða	  einn	  fótlegg,	  

báðir	  fótleggir	  aflimaðir,	  lamaðir	  á	  annari	  hlið.	  Líka	  sundmenn	  með	  fulla	  stjórn	  á	  

höndum,	  kvið	  og	  sumum	  fótahreyfingum	  geta	  líka	  keppt	  í	  þessum	  flokki.	  	  

8. Sundmenn	  í	  S8	  eru	  þeir	  sem	  hafa	  misst	  annað	  hvort	  báðar	  hendur	  eða	  einn	  

handlegg	  og/eða	  íþróttamenn	  með	  takmarkanir	  í	  liðum	  í	  neðri	  útlimum.	  	  

9. Sundmenn	  í	  S9	  eru	  með	  sameiginlegar	  takmarkanir	  í	  öðrum	  fætinum,	  tvöföld	  
aflimum	  fyrir	  neðan	  hné	  eða	  aflimum	  á	  öðrum	  fætinum.	  	  

10. Sundmenn	  í	  S10	  eru	  með	  lágmarks	  skerðingu	  eins	  og	  á	  annarri	  hendi	  eða	  báðum	  

fótleggjum	  og	  takmörkuð	  geta	  í	  öðrum	  mjaðmalið.	  	  

11. S11-‐13	  eru	  sundmenn	  sjónskertir,	  þeir	  sem	  eru	  í	  S11	  eru	  blindir	  en	  þeir	  sem	  eru	  í	  

S13	  eru	  með	  skerta	  sjón	  og	  þeir	  sem	  eru	  í	  flokki	  S11	  nota	  sérstök	  hlífðargleraugu.	  	  

12. Sundmenn	  í	  flokki	  S14	  eru	  með	  þroskaskerðingu.	  	  

(Paralympic,	  e.d.)	  

Áhugavert	   og	   nauðsynlegt	   er	   að	   lesa	   sig	   til	   um	   flokkaskiptinguna,	   það	   auðveldar	   lestur	  

frétta	   um	   afrek	   íþróttafólks.	   Tilgangur	   með	   flokkuninni	   er	   að	   íþróttafólk	   keppi	   við	   sína	  

jafningja,	  þó	  er	  athugavert	  að	  ekki	  er	  aldurskipt	  innan	  hvers	  flokks.	  	  

Forvarnir	   er	   mikilvægur	   þáttur	   þegar	   kemur	   að	   íþróttaiðkun	   fólks.	   Á	   vef	  

Velferðaráðuneytisins	  (e.d.-‐b)	  kemur	  fram	  að	  rannsóknir	  hafi	  sýnt	  fram	  á	  það	  að	  stuðningur	  

við	   íþrótta-‐	   og	   tómstundastarf	   sé	   talinn	   hafa	   jákvæð	   áhrif	   bæði	   á	   líf	   og	   líðan	   ungs	   fólks.	  

Einnig	  er	  sagt	  frá	  forvarnarstarfi	  og	  áhrifum	  þess	  inná	  vefsíðu	  Íþrótta-‐	  og	  Ólympíusambands	  

Íslands	  (ÍSÍ)	  (1997).	  Þar	  kemur	  fram	  að	  rannsóknir	  sýni	  að	  þátttaka	  í	  skipulögðu	  íþróttastarfi	  

dragi	  úr	  líkum	  á	  því	  að	  ungt	  fólk	  leiðist	  út	  í	  frávikshegðun.	  Einstaklingarnir	  eru	  líka	  ólíklegri	  

til	   þess	   að	   sýna	   neikvætt	   atferli	   miðað	   við	   jafnaldra	   sína.	   Sagt	   er	   frá	   því	   að	   aukin	  

íþróttaþátttaka	  sýni	  fram	  á	  betri	  líðan,	  meiri	  sjálfsvirðingu	  og	  jákvæðari	  sjálfsmynd.	  Á	  þessu	  

má	   því	   sjá	   að	   forvarnarstarf	   hvað	   varðar	   íþróttaiðkun	   hefur	   áhrif	   á	   andlega	   og	   líkalega	  
heilsu	  ungs	  fólk.	  

2.8 Sjálfstraust	  

Frú	  Vigdís	  Finnbogadóttir	  fyrrum	  forseti	  Íslands	  komst	  svo	  að	  orði:	  

„Sjálfri	   finnst	   mér	   sjálfsvirðing	   vera	   grundvöllur	   allra	   gilda.	   Sjálfsvirðing	   og	   þekking	   á	  

umgengisreglum	   þjóðfélagsins,	   lýðræðisins,	   hlýtur	   að	   vera	   besta	   gjöfin	   að	   heiman	   og	   úr	  

skólanum.	  Sjálfsvirðing	  er	  þegar	  best	   lætur	  undirstaða	  heilsteyptrar	   sjálfsmyndar;	   sjálfsvirðing	  

sem	  leiðir	  af	  sér	  skilning	  og	  virðingu	  fyrir	  öðrum	  gildum	  lífsins”	  (Sigrún	  Aðalbjarnardóttir,	  2007,	  

bls.	  75).	  

Sjálfstraust	  er	  sú	  hugmynd	  einstaklings	  sem	  hann	  hefur	  um	  sjálfan	  sig	  og	  getur	  það	  
breyst	  og	  er	  alltaf	   í	   endurskoðun.	  Það	  er	  að	   segja,	   sjálfsmynd	  einstaklinga	  er	  að	  breytast	  

alla	   ævina.	   Sjálfsmyndin	   mótast	   mest	   á	   fyrstu	   árunum	   og	   því	   skiptir	   miklu	   máli	   að	   þau	  

skilaboð	   sem	  börn	   fá	   séu	  uppbyggjandi,	   ástrík	   og	   innihaldi	   skilning.	   Sjálfsmyndina	  notum	  
við	  til	  að	  skilgreina	  okkur	  sjálf	  sem	  einstakling	  og	  aðgreina	  okkur	  frá	  öðrum	  einstaklingum,	  

bæði	   eftir	   líkamlegum	   einkennum,	   veraldlegum	   gæðum,	   hæfileikum,	   færni	   og	   siðrænum	  

gildum,	   en	   einnig	   koma	   við	   sögu	   þættir	   á	   félagslegum,	   heimspekilegum	   og	   pólitískum	  
gildum	   (Aldís	   Guðmundsdóttir,	   1992;	   Álfheiður	   Steinþórsdóttir	   og	   Guðfinna	   Eydal,	   2003;	  

Hrafnhildur	  Ragnarsdóttir,	   1993).	   Í	   bók	  Gests	  Guðmundssonar	   (2012)	   kemur	   fram	  hversu	  

mikið	   sjálfstraust	   og	   sjálfsmynd	   hefur	   áhrif	   á	   einstaklinga.	   Sjálfsmynd	   er	   sú	   mynd	   sem	  
einstaklingar	  búa	  sér	  til	  um	  sjálfan	  sig	  og	  má	  það	  rekja	  bæði	  til	  persónulegra	  og	  félagslegra	  

þátta.	  	  

Einstaklingar	   meta	   eigin	   sjálfsmynd	   sem	   jákvæða	   eða	   neikvæða.	   Ef	   einstaklingar	  

hafa	   góða	   jákvæða	   sjálfsmynd	   efast	   þeir	   ekki	   um	   gildi	   sitt	   sem	   manneskju,	   hafa	   gott	  
tilfinningatraust,	  gera	  sér	  grein	   fyrir	   sterkum	  og	  veikum	  hliðum	  sínum	  og	  hafa	   trú	  á	  eigin	  

getu.	  Einstaklingur	  með	  góða	  sjálfsmynd	  lítur	   jákvætt	  á	  það	  að	  gera	  mistök	  því	  hann	  mun	  

læra	   af	   þeim.	  Markmiðin	   eru	   skýrari	   hjá	   einstaklingum	  með	   jákvæða	   sjálfsmynd	   og	   þeir	  
hafa	   einnig	   betri	   stjórn	   á	   lífinu	   og	   framtíðinni.	   Þannig	   einstaklingar	   bera	   einnig	   meiri	  

virðingu	   fyrir	   sjálfum	   sér	   og	   verða	   í	   leiðinni	   öruggari	   í	   framkomu.	   Hins	   vegar	   eru	   það	  

einstaklingar	  sem	  hafa	  litla	  trú	  á	  sjálfum	  sér.	  Þeir	  eiga	  erfitt	  með	  eigin	  tilfinningar	  og	  eru	  oft	  

háðir	  áliti	  annarra.	  Einstaklingar	  með	  neikvæða	  sjálfsmynd	  eru	  hræddir	  við	  að	  gera	  mistök,	  

eiga	  jafnvel	  við	  hegðunarvandamál	  að	  stríða	  og	  eru	  hræddir	  við	  höfnun.	  Erfileikar	  með	  að	  

treysta	   öðrum	   geta	   líka	   verið	   til	   staðar	   og	   hætta	   er	   á	   að	   einstaklingar	   einangrist.	  

Tilfinningatengsl	   við	   annað	   fólk	   hefur	   áhrif	   á	   mótun	   sjálfsmyndar	   einstaklinga	   (Aldís	  

Guðmundsdóttir	  1992;	  Álfheiður	  Steinþórsdóttir	  og	  Guðfinna	  Eydal,	  2010).	  	  

Mikilvægt	  er	  að	  hugsa	  um	  þá	  einstaklinga	  sem	  hafa	  litla	  trú	  á	  sjálfum	  sér,	  það	  er	  að	  

segja,	  eru	  með	  neikvæða	  sjálfsmynd.	  Það	  þarf	  að	  hlúa	  sérstaklega	  vel	  að	  þeim	  og	  byggja	  þá	  
upp,	   sérstaklega	   á	   unglingsárunum	   þegar	   þeir	   eru	   sem	   viðkvæmastir	   og	  móttækilegastir	  
fyrir	   nýjum	   hlutum,	   hvort	   sem	   þeir	   eru	   góðir	   eða	   slæmir.	   Með	   góðri	   uppbyggingu	   og	  

markvissri	   styrkingu	   einstaklinga	   getur	   samfélagið	   minnkað	   mörg	   vandamál	   eins	   og	   til	  
dæmis	  eiturlyfjaneyslu.	  

Í	   bók	   Álfheiðar	   Steinþórsdóttur	   og	   Guðfinnu	   Eydal	   (2010)	   kemur	   fram	   að	  

sjálfsmyndin	  sé	  ekki	  einungis	  sú	  mynd	  sem	  einstaklingur	  hefur	  af	  sjálfum	  sér	  heldur	  líka	  sú	  

mynd	  sem	  aðrir	  hafa	  og	  þurfa	  þær	  alls	  ekki	  að	  vera	  þær	  sömu.	  Því	  getur	  einstaklingurinn	  

sjálfur	   haft	   jákvæða	   mynd	   af	   sér	   en	   aðrir	   neikvæða	   eða	   öfugt,	   en	   oftast	   er	   það	   sama	  
myndin	  frá	  báðum	  aðilum.	  Einnig	  kemur	  fram	  að	  talið	  sé	  að	  sjálfsmynd	  þróist	  þegar	  barnið	  

aðgreinir	   sig	   frá	   sínum	  nánustu	  og	  best	   sé	   að	   sjá	  það	  á	   aldrinum	   tveggja	   til	   fjögurra	   ára.	  

Sjálfsmynd	  á	  fullorðinsárum	  er	  mjög	  mikilvægur	  og	  er	  stór	  partur	  af	  andlegu	  heilbrigði,	  og	  
hefur	  áhrif	  á	  hversu	  heil,	  skýr	  og	  fastmótuð	  hún	  er.	  	  

Álit	   annarra	   á	   unglingsárunum	   getur	   haft	   töluverð	   áhrif.	   Einstaklingar	   geta	   bæði	  

fengið	   jákvæða	  og	  neikvæða	  athygli.	  Kostir	  og	  gallar	  geta	  verið	  við	   jákvæða	  og	  neikvæða	  

athygli.	   Ef	   einstaklingar	   taka	   gagnrýni	   illa	   getur	   það	   haft	   slæmar	   afleiðingar.	   Eins	   ef	  
einstaklingur	   fær	   einungis	   jákvæða	   athygli	   getur	   það	   líka	   haft	   slæmar	   afleiðingar	   seinna	  

meir.	   Íþróttaiðkun	   og	   sjálfstraust	   og	   tengslin	   þar	   á	  milli	   geta	   því	   bæði	   verið	   jákvæð	   eða	  

neikvæð.	  	  



22	  

2.9 Fjölmiðlaumræða	  

Eins	   og	   fram	   hefur	   komið	   fjallar	   þetta	   verkefni	   meðal	   annars	   um	   það	   að	   kanna	   áhrif	  

fjölmiðlaumræðu	   á	   sjálfstraust	   fatlaðra	   íþróttamanna,	   en	   hér	   í	   framhaldinu	   verður	   gerð	  

grein	   fyrir	   fjölmiðlaumræðunni.	   Fjölmiðlanefnd	  Menntamálaráðuneytisins	   (2005)	   útskýrir	  
hugtakið	  fjölmiðill	  á	  eftirfarandi	  hátt:	  	  

,,Fjölmiðill	  er	  stofnun	  eða	  fyrirtæki,	  lögaðili,	  sem	  safnar,	  metur	  og	  setur	  reglulega	  fram	  

upplýsingar	  í	  því	  skyni	  að	  dreifa	  þeim	  reglulega	  til	  umtalsverðs	  fjölda	  fólks	  á	  tilteknu	  svæði”(bls.	  

9).	  

Ein	  mikilvægasta	   birtingarmynd	   íþrótta	   í	   fjölmiðlum	   er	   fjölbreytileikinn	   og	   fjölmiðlar	  
eiga	   að	   koma	   með	   fréttir	   og	   upplýsingar	   frá	   öllum	   hópum	   samfélagsins.	   Til	   þess	   að	  

nægilega	   mikill	   fjölbreytileiki	   sé	   til	   staðar	   er	   nauðsynlegt	   að	   þeir	   sem	   starfa	   á	   þessum	  
vettvangi	   komi	   úr	   öllum	   áttum	   samfélagsins	   og	   hafi	   misjafnar	   skoðanir,	   bakgrunn	   og	  

áhugamál	  (Fjölmiðlanefnd	  Menntamálaráðuneytisins,	  2005).	  Hægt	  er	  að	  velta	  þessu	  aðeins	  

fyrir	  sér	  út	  frá	  vali	  íþróttafréttamanna	  á	  íþróttamanni	  ársins	  ár	  hvert,	  en	  þar	  er	  ekki	  hægt	  að	  
sjá	   að	   fjölbreytileikinn	   sé	   hafður	   að	   leiðarljósi.	   Fatlað	   fólk	   og	   aðrir	  minnihlutahópar	   eiga	  

mjög	  erfitt	  uppdráttar,	  meðlimir	  þessa	  hópa	  komast	  stundum	   í	   topp	  tíu,	  en	  ná	  aldrei	  alla	  

leið.	   Mikilvægur	   hluti	   í	   þessu	   öllu	   saman	   er	   mjög	   líklega	   að	   ekki	   eru	   aðilar	   innan	   þessa	  
tiltekna	   fjölmiðlahóps	   úr	   öllum	   áttum	   samfélagsins	   sem	   gerir	   það	   að	   verkum	   að	   hópur	  

fólksins	  sem	  er	  valinn	  er	  mjög	  þröngur.	  

Rannsóknir	   hafa	   sýnt	   fram	   á	   það	   að	   þrátt	   fyrir	   meiri	   afrek	   og	   fleiri	   iðkendur	   á	  

íþróttasviði	  fatlaðs	  fólks	  á	  síðustu	  árum	  og	  áratugum	  hefur	  fjölmiðlaumræðan	  ekki	  aukist	  í	  

takt	   við	   það.	   Einnig	   kemur	   fram	   að	   íþróttaiðkun	   hjá	   fötluðu	   fólki	   sýni	   að	   einstaklingar	  
standa	  ekki	  eins	  langt	  frá	  ófötluðu	  fólki	  eins	  og	  áður	  hefur	  komið	  fram	  (Hardin	  og	  Hardin,	  

2004).	  Í	  þessu	  sambandi	  er	  til	  dæmis	  hægt	  að	  koma	  með	  dæmi	  þar	  sem	  fatlaðir	  sundmenn	  

eru	  að	  þjálfa	  með	  ófötluðum	  einstaklingum	  og	  jafnvel	  keppa	  við	  ófatlaða	  sundmenn.	  Bilið	  
er	  því	  ekki	  meira	  þarna	  á	  milli	  þrátt	  fyrir	  allt	  þó	  svo	  að	  margir	  myndu	  halda	  annað.	  

Orðafar	   getur	   skipt	   töluverðu	   máli	   þegar	   kemur	   að	   íþróttafréttum	   hjá	   fötluðum	   og	  

ófötluðum.	   Í	   grein	   Guðmundar	   Sæmundssonar	   og	   Sigurðar	   Konráðssonar	   (2013)	   kemur	  

fram	  að	  ýkt	  orðarfar	  sé	  langtíðasta	  og	  helsta	  einkenni	  íþróttamálfars.	  Ýkt	  orðafar	  er	  gamalt	  
stílfræðilegt	   hugtak	   og	   merkir	   að	   nota	   öfgafull	   orð	   sem	   ekki	   standast	   í	   bókstaflegri	  

merkingu.	  Einfaldar	  eðlilegar	  ýkjur	  eru	  algengasta	  einkenni	  íþróttamálfars	  í	  heild	  sinni.	  Hér	  

á	  eftir	  koma	  nokkur	  dæmi	  um	  ýkjur	  í	  íþróttamálfari.	  

Ø Íþróttamenn	  standa	  sig	  allir	  frábærlega…	  

Ø ...og	  flestir	  glæsilega.	  

Ø Starfið	  er	  blómlegt…	  

Ø Þetta	  verður	  flugeldasýning…	  

Ø Í	  öllum	  regnbogans	  litum…	  

Ø Skærustu	  stjörnur	  sinna	  greina…	  	  

(Guðmundur	  Sæmundsson	  og	  Sigurður	  Konráðsson,	  2013).	  

Eins	   og	   fram	   hefur	   komið	   virðist	   fjölmiðlaumræðan	   ekki	   aukast	   í	   takt	   við	   fleiri	   afrek	  

íþróttafólksins.	  Fatlað	  afreksíþróttafólk	  setur	  meðal	  annars	  heimsmet	  og	  stendur	  sig	  vel	  á	  
stórmótum	  um	  allan	  heim.	  Þrátt	  fyrir	  það	  er	  umræðan	  og	  innskotin	  í	  fréttum	  ekki	  nægilega	  

mikil.	  Það	  koma	  umræður	  um	  afrek	  fatlaðs	  fólks	  í	  fjölmiðlum	  annað	  slagið	  en	  ætti	  að	  vera	  

reglulegra.	  Afrekin	  eru	  ekki	  metin	  til	  jafns	  við	  afrek	  ófatlaðs	  afreksíþróttafólks.	  	  

3 Rannsóknin	  

Markmið	  rannsóknarinnar	  var	  að	  skoða	  fjölmiðlaumræðuna	  og	  upplifun	  fólks	  með	  fötlun	  af	  

henni.	   Einnig	   hvort	   umræðan	   hafi	   áhrif	   á	   sjálfstraust	   einstaklinga,	   en	   sjálfstraust	   er	   stór	  

hluti	   af	   einstaklingnum	   sjálfum	   eins	   og	   fram	   hefur	   komið.	   Í	   rannsókninni	   er	   stuðst	   við	  
eigindlegar	   rannsóknaraðferðir,	   því	   rannsakandi	   vildi	   fá	   álit	   og	   skoðanir	   einstaklinga	   um	  

málefnið	  og	  það	  er	  gert	  með	  því	  að	  taka	  viðtöl	  við	  fatlað	  íþróttafólk	  og	  fá	  þeirra	  sjónarhorn.	  

Í	  þessum	  kafla	  verður	  sagt	   frá	  þeim	  þátttakendum	  sem	  tekin	  voru	  viðtöl	  við	  og,	   farið	  yfir	  

framkvæmd	  rannsóknarinnar.	  	  

3.1 Aðferðin	  

Eigindlegar	   rannsóknaraðferðir	   leitast	   við	   að	   skilja	   félagsleg	   fyrirbæri	   út	   frá	   upplifun	   og	  

sjónarhorni	   þátttakenda.	   Eigindleg	   rannsókn	   byggist	   á	   vettvangsathugunum	   og	   viðtölum	  
þar	   sem	   verið	   er	   að	   leita	   eftir	   svörum	   við	   rannsóknarspurningu.	   Rannsakandi	   er	   að	   leita	  
eftir	  djúpum	  skilningi	  á	  þátttakanda	  og	  lífi	  hans.	  Eigindlegar	  rannsóknir	  leggja	  upp	  úr	  því	  að	  

skoða	  þátttakandann	  í	  hans	  náttúrulega	  umhverfi,	  en	  ekki	  í	  tilbúnum	  aðstæðum	  (Lichtman,	  
2013).	  Rannsakandi	  byrjaða	  á	  því	  að	  kynna	  sér	  þátttakendur	  vel	  áður	  en	  hann	  fór	  að	  taka	  
viðtölin.	   Fundnar	   voru	  greinar	  og	  efni	  um	  þá	   í	   fjölmiðlum,	  en	  annar	  þátttakandinn	  er	   vel	  

þekktur	   íþróttamaður.	   Rannsakanda	   fannst	   mjög	   mikilvægt	   að	   vita	   sem	   mest	   um	  
viðmælendurna	  áður	  en	  hann	  fór	  af	  stað	  og	  taldi	  að	  með	  þeim	  hætti	  gæti	  hann	  undirbúið	  
sig	  sem	  best.	  	  

Þegar	  rannsakandi	  fer	  á	  vettvang	  er	  mjög	  mikilvægt	  að	  hann	  fari	  á	  staðinn	  með	  opinn	  

huga	  en	  markmiðið	  er	  að	  fá	  fram	  góða	  upplifun	  og	  reynslu	  viðmælandans.	  Mikilvægt	  er	  að	  
rannsakandi	   setji	   viðhorf,	   skoðanir	   sínar	   og	   hugmyndir	   til	   hliðar	   eins	  mikið	   og	   hægt	   er.	   Í	  

eigindlegum	  rannsóknum	  fer	  rannsakandi	  á	  staðinn	  og	  safnar	  gögnum,	  vinnur	  úr	  þeim	  og	  

fær	  svo	  ákveðna	  niðurstöðu	  (Esterberg,	  2002).	  Sigurlína	  Davíðsdóttir	  (2003)	  segir	  frá	  því	  að	  
ekki	   sé	   hægt	   að	   alhæfa	   um	   niðurstöður	   eigindlegra	   rannsókna	   því	   þær	   byggi	   ekki	   á	  

hefðbundnum	  tölulegum	  upplýsingum	  sem	  hægt	  sé	  að	  alhæfa	  yfir	  á	  fjöldann.	  Rannsakandi	  

skoðar	  því	  sjónarhorn	  viðmælandans	  en	  er	  ekki	  að	  reyna	  að	  alhæfa	  né	  finna	  eða	  setja	  fram	  
tölulegar	  niðurstöður.	  

3.2 Framkvæmd	  rannsóknar	  

Í	   rannsókninni	   var	   notast	   við	   gervinöfn,	   en	   það	   er	   gert	   til	   að	   tryggja	   trúnað	   við	  

þátttakendur.	  Við	  val	  á	  viðmælendum	  var	  notast	  við	  hentugleikaúrtak.	   Í	   slíku	  úrtaki	  velur	  

rannsakandinn	   viðmælendur	   sem	  henta	   vel	   og	   auðvelt	   er	   að	   nálgast.	   Leiðbeinandi	  minn,	  
Guðrún	   V.	   Stefánsdóttir,	   ásamt	   Kristínu	   Björnsdóttur	   komu	   með	   ábendingar	   um	  

viðmælendur	  sem	  við	  völdum	  svo	  saman	  úr.	  Fyrir	  valinu	  á	  þátttakendum	  urðu	  tveir	  ungir	  

karlmenn	  23	  ára	  og	  30	  ára	  en	  í	  rannsókninni	  eru	  þeir	  nefndir	  Sveinn	  Már	  og	  Arnar	  Hörður.	  

Viðmælendurnir	  tóku	  vel	  í	  það	  að	  vera	  með.	  Rannsakandi	  þekkti	  þá	  ekkert	  en	  annar	  hefur	  
verið	  nokkuð	   í	   fjölmiðlaumræðunni	  að	  undanförnu	  en	  hinn	  hafði	  verið	  það	   fyrir	  nokkrum	  

árum.	  	  

Við	  gagnasöfnun	  í	  rannsókninni	  voru	  tekin	  opin	  viðtöl.	  Samkvæmt	  Lichtman	  (2013)	  

eru	  opin	  viðtöl	  þannig	  að	  þátttakandi	  segir	  sögu	  sína	  með	  eigin	  orðum	  og	  segir	  frá	  upplifun	  

sinni.	  Viðtölin	   fara	   fram	  eins	  og	  óformlegt	   spjall	   á	  milli	   tveggja	  einstaklinga.	  Rannsakandi	  
hefur	  viðtalsramma	  til	  hliðsjónar	  á	  meðan	  á	  viðtali	  stendur.	  Rannsakandi	  reynir	  að	  vera	  eins	  

hlutlaus	   og	   hann	   getur	   og	   forðast	   að	   láta	   eigin	   skoðanir	   og	   hugmyndir	   í	   ljós.	   Tilgangur	  

opinna	  viðtala	  er	  að	  fá	  sem	  mestar	  upplýsingar	  um	  viðfangsefnið	  sem	  er	  til	  rannsóknar.	  	  

Alls	  voru	  tekin	  tvö	  viðtöl	  við	  íþróttamennina.	  Viðtölin	  voru	  tekin	  á	  	  2.	  febrúar	  og	  27.	  

febrúar	   og	   tóku	   þau	   um	   45	   mínútur	   hvort	   um	   sig.	   Viðtölin	   voru	   tekin	   á	   kaffihúsi	   og	  

bókasafni.	  Annan	  staðinn	  valdi	  rannsakandi	  en	  í	  seinna	  viðtalinu	  ákvað	  viðmælandi	  staðinn.	  
Viðtölin	   voru	   hljóðrituð	   með	   samþykki	   þátttakenda.	   Bæði	   viðtölin	   byrjuðu	   á	   almennum	  
spurningum	   um	   aldur,	   búsetu,	   fjölskylduaðstæður,	   íþróttabakgrunn	   þeirra,	   hvenær	   þeir	  

byrjuðu	   að	   stunda	   íþróttir	   og	   af	   hverju.	   Þeir	   voru	   einnig	   spurðir	   um	   fjölmiðlaumræðu	  og	  
hversu	   mikil	   áhrif	   hún	   hefði	   á	   þá,	   hvort	   hún	   hefði	   aukist	   og	   hvernig	   þeir	   myndu	   sjá	  

framtíðina	  fyrir	  sér	  í	  umræðunni.	  Einnig	  var	  spurt	  um	  sjálfstraust	  og	  hversu	  miklu	  máli	  það	  

skiptir	  að	  stunda	  íþróttir	  og	  hvort	  fjölmiðlaumræðan	  skiptir	  þar	  máli.	  	  

3.3 Þátttakendur	  

Sveinn	  Már	  er	  23	  ára	  gamall,	  býr	  hjá	  föður	  sínum	  og	  tveimur	  yngri	  systkinum.	  Sveinn	  gekk	  í	  
Öskjuhlíðarskóla	   og	   þaðan	   lá	   leiðin	   í	   Fjölbrautaskólann	   í	   Breiðholti	   og	   fór	   Sveinn	   á	  

starfsbrautina	  þar.	  Eftir	  það	  fór	  hann	  út	  á	  vinnumarkaðinn,	  en	  hann	  var	  líka	  að	  synda	  með	  
vinnu	  og	  skóla.	  Sveinn	  æfir	  sund	  níu	  sinnum	  í	  viku	  og	  lyftir	  lóðum	  fimm	  sinnum	  í	  viku	  og	  á	  

frí	   á	   sunnudögum.	  Sveinn	  er	  afreksmaður	   í	   sundi	  en	  hann	  byrjaði	   að	  æfa	   sex	  ára	  gamall.	  

Sveinn	  á	  mörg	  Íslandsmet,	  hefur	  keppt	  á	  mörgum	  mótum	  erlendis	  og	  hefur	  verið	  tilnefndur	  
sem	  íþróttamaður	  ársins	  hjá	  sínum	  félögum.	  Hann	  hefur	  unnið	  fjölda	  titla	  og	  á	  mikið	  safn	  af	  

verðlaunargripum.	   Sveinn	   hefur	   einnig	   áhuga	   á	   fótbolta	   og	   stundaði	   hann	   í	   tæp	   þrjú	   ár.	  

Einnig	   hjólar	   hann	  mikið	   og	   á	   þrjú	   hjól.	   Faðir	   Sveins,	   ásamt	   fjölskyldunni,	   styður	   vel	   við	  
bakið	  á	  honum.	  Sveinn	  er	  efnilegur	  ungur	  afreksíþróttamaður	  sem	  hefur	  mikinn	  metnað	  og	  

skýr	  framtíðarplön.	  	  

Arnar	  Hörður	   er	   þrítugur,	   á	   tvo	   yngri	   bræður,	   er	   kvæntur	   og	   býr	   í	   eigin	   húsnæði.	  

Arnar	   gekk	   í	   Hamraskóla	   öll	   sín	   grunnskólaár	   og	   þaðan	   lá	   leiðin	   í	   Borgarholtsskóla	   og	  
útskrifaðist	  hann	  þaðan	  af	  málabraut.	  Arnar	  byrjaði	  að	  æfa	  sund	  þegar	  hann	  var	  fimm	  ára	  
og	  æfði	  alveg	  þangað	   til	  hann	  varð	   sautján	  ára.	  Stuttu	  áður	  en	  hann	  hættir	   í	   sundinu	   fór	  

hann	  að	  æfa	  lyftingar	  sem	  hann	  gerir	  enn.	  Einnig	  byrjaði	  hann	  að	  æfa	  handbolta	  árið	  2010.	  

Arnar	  var	  í	  unglingalandsliðinu	  í	  sundi	  og	  keppti	  talsvert	  erlendis	  og	  þá	  aðallega	  í	  skriðsundi.	  
Arnar	  hefur	  einnig	  keppt	  á	  erlendum	  mótum	  í	  lyftingum,	  en	  hefur	  ekki	  lengur	  áhuga	  á	  því,	  

því	  hann	  segir	  að	  mótin	  séu	  eitruð	  því	  að	  menn	  noti	  ýmis	  efni	  til	  þess	  að	  bæta	  árangur	  sinn.	  

Í	  dag	  lyftir	  hann	  þrisvar	  til	  fjórum	  sinnum	  í	  viku	  og	  fer	  í	  handbolta	  einu	  sinni	  í	  viku,	  en	  það	  er	  
aðallega	  vegna	  þess	  að	  þeir	  eru	  þjálfaralausir	  eins	  og	  er	  að	  þeir	  æfa	  ekki	  handbolta	  oftar	  í	  

viku.	  Arnar	  er	  magnaður	  ungur	  maður	  sem	  hefur	  miklar	  skoðanir,	  gaman	  að	  tala	  við	  hann	  

og	  kynnast.	  

Það	   sem	  einkenndi	   þá	  báða	  er	  hversu	   yfirvegaðir,	   lífsglaðir	   og	  öryggir	   þeir	   voru.	   Í	  

viðtölunum	   voru	   þeir	   báðir	   mjög	   afslappaðir	   og	   tilbúnir	   til	   þess	   að	   segja	   frá	   skoðunum	  
sínum.	   Í	   íþróttaiðkun	  sinni	  hafa	  þeir	  báðir	  sýnt	  mikinn	  metnað,	  þeir	  setja	  sér	  markmið	  og	  

hafa	  skýr	  framtíðarplön.	  	  

Fyrsta	  viðtalið	  var	  við	  Svein	  Má.	  Við	  ákváðum	  að	  hittast	  þriðjudaginn	  10.	   febrúar	   í	  

viðtalsherberginu	  á	  bókasafninu	  í	  Stakkahlíð.	  Þar	  er	  ekkert	  ónæði	  né	  truflun	  og	  herbergið	  er	  
frekar	   hrátt	   en	   rannsakanda	   leið	   vel.	   Við	   byrjuðum	  á	   því	   að	   spjalla	   aðeins	   um	  daginn	  og	  

veginn	  áður	  en	  upptakan	  hófst	  og	  rannsakandi	  kynnti	  fyrir	  honum	  verkefnið	  sem	  hann	  er	  að	  
vinna	   að.	   Viðtalið	   stóð	   yfir	   í	   um	   45	   mínútur,	   plús	   umræður	   fyrir	   og	   eftir	   viðtalið.	   Eftir	  

viðtalið	   gengum	   við	   saman	   að	   útganginum	   og	   biðum	   eftir	   því	   að	   hann	   yrði	   sóttur	   og	  

ræddum	  þá	  aðeins	  meira	  saman.	  	  

Seinna	  viðtalið	  var	  við	  Arnar	  Hörð	  og	   fór	   fram	   föstudaginn	  27.	   febrúar	  á	  Kaffitár	   í	  

Borgartúni.	  Arnar	  valdi	  staðsetninguna	  en	  hún	  var	  ákveðin	  áskorun	  fyrir	  rannsakanda	  sem	  
hafði	  einungis	   tekið	  viðtöl	   í	   lokuðu	  rými.	  Arnar	  hafði	  komið	  sér	   fyrir	  með	  kaffibolla	  þegar	  

rannsakandi	  kom	  og	  sótti	  hann	  sér	  einn	  bolla	  áður	  en	  viðtalið	  hófst.	  Áður	  en	  byrjað	  var	  að	  

taka	   upp	   spjölluðum	   við	   aðeins	   saman	   og	   rannsakandi	   sagði	   Arnari	   frá	   því	   verkefni	   sem	  

unnið	  var	  að.	  Rannsakandi	  og	  Arnar	  áttu	  góðar	  samræður.	  Viðtalið	  tók	  rúmar	  43	  mínútur	  

fyrir	   utan	   spjall	   og	   eftir	   það	   fórum	   við	   saman	   út.	   Rannsakanda	   fannst	   hann	   fá	   betri	   og	  
skýrari	  svör	  frá	  Arnari	  miðað	  við	  Svein	  á	  því	  sem	  leitast	  var	  eftir.	  

Eftir	   að	   viðtölin	   voru	   tekin	   hófst	   vinna	   við	   að	   afrita	   þau	   orðrétt	   inn	   í	   tölvu.	  

Athugasemdum	  rannsakanda	  var	  bætt	  við	  þar	  sem	  við	  átti	  en	  þar	  er	  rannsakandi	  að	  velta	  
fyrir	  sér	  ýmsum	  hlutum,	  túlka	  svör	  og	  setja	  niður	  punkta	  til	  að	  muna.	  Eftir	  að	  hafa	  klárað	  að	  

afrita	   viðtölin	   tók	   við	   greining,	   að	   lesa	   viðtölin	   aftur	   og	   aftur,	  merkja	   við	   og	   skrifa	   niður	  
áhugaverða	   punkta.	   Ákveðin	   þemu	   komu	   í	   ljós,	   yfirvegaðir,	   öryggir	   með	   sig,	   sjálfsmynd,	  

jákvæðir	  og	  lífsglaðir.	  	  

4 Niðurstöður	  

Hér	  verður	  farið	  yfir	  helstu	  niðurstöður	  rannsóknarinnar.	  Kaflinn	  skiptist	   í	  þrjá	  hluta	  og	  er	  

fyrst	   íþróttaiðkun,	  annar	   fjölmiðlaumræða	  og	  áhrif,	  þriðji	  og	  seinasti	  er	  heilsa,	   sjálfsmynd	  
og	  áhrifin	  af	  fjölmiðlaumræðunni.	  	  

4.1 Íþróttaiðkun	  	  

Báðir	   viðmælendur	   lýsa	   miklum	   og	   tímafrekum	   æfingum.	   Sveinn	   Már	   segist	   oft	   vera	  
þreyttur	  eftir	  æfingar	  og	  telur	  stundum	  að	  þær	  taki	  of	  mikinn	  toll	  af	  lífi	  sínu.	  Hann	  sagði	  til	  

dæmis:	  ,,Núna	  er	  ég	  að	  lyfta	  á	  virkum	  dögum	  og	  núna	  er	  ég	  að	  bæði	  að	  æfa	  níu	  sinnum	  í	  

viku	   sund,	   plús	   lyfta	   og	   tvisvar	   í	   viku	   í	   sjúkraþjálfun	   þannig	   að	   það”.	   Á	   þessu	  má	   sjá	   að	  
Sveinn	  æfir	  gríðarlega	  mikið	  og	  að	  hann	  er	  undir	  þó	  nokkru	  álagi	  þótt	  hann	  líti	  svo	  á	  að	  það	  

sé	  tímabundið,	  en	  hann	  kemur	  inná	  það	  í	  viðtalinu.	  	  

Sveinn	  Már	  segir	   frá	  auknum	  æfingum	  fyrir	  stórmót	  og	  að	  hann	  taki	  sér	   líka	  frí	  eftir	  

svona	  miklar	  tarnir:	  

„Úff	  þegar	  ég	  útskrifast	  í	  vor	  2012	  úr	  menntaskóla	  þá	  hérna	  var	  ég	  bara	  í	  lauginni	  bara	  búinn	  að	  

vera	  bara	  í	  lauginni	  fram	  að	  Ólympíuleikum	  og	  síðan	  einhvern	  tíman	  í	  júlí	  þá	  tók	  ég	  tvær	  vikur	  í	  

æfingar	  hjá	  Vadín	  þjálfaranum	  mínum.	  Hann	  flutti	  til	  Noregs	  og	  ég	  og	  pabbi	  fórum	  til	  hans,	  hjá	  

Drammen	  búinn	  að	  vera	  þar	  í	  tvær	  viku.	  Tvær	  æfingar	  á	  viku	  eða	  tveir	  tveir	  einn	  æfingar	  og	  frí	  á	  

sunnudögum	  og	  síðan	  búinn	  að	  fara	  á	  æfingar	  að	  London	  og	  síðan	  var	  endað	  þá	  vorum	  við	  að	  

æfa	  í	  Ásvallalauginni	  fram	  að	  London.	  Einn	  tveir	  daga	  áður	  en	  ég	  fór	  til	  London	  voru	  bara	  spjall	  

og	   hvernig	   við	   vorum	   búin	   að	   plana	   hvernig	   við	   ætluðum	   að	   hafa	   þetta,	   Vaden	   var	   líka	   á	  

æfingum	  í	  Ásvallarlaug”.	  

Þarna	  kemur	  fram	  hvað	  Sveinn	  Már	  hefur	  mikinn	  metnað	  fyrir	  því	  sem	  hann	  er	  að	  gera	  og	  

leggur	  sig	  allan	  fram,	  ferðast	  meira	  að	  segja	  til	  annarra	  landa	  til	  þess	  að	  komast	  á	  æfingar	  

hjá	   fyrrum	   þjálfara	   sínum.	   Mikil	   vinna	   og	   álag	   fylgir	   því	   að	   vera	   afreksíþróttamaður	   og	  

skiptir	   miklu	   máli	   að	   vera	   með	   flottan	   hóp	   í	   kringum	   sig	   sem	   styður	   við	   bakið	   á	  

íþróttafólkinu	  til	  að	  ná	  tilætluðum	  árangri.	  Sveinn	  Már	  segir	  að	  hann	  taki	  sér	  frí	  eftir	  mikla	  

keyrslu	  eins	  og	  stórmót:	  „En	  náttúrulega	  eftir	  stórmót	  þá	  tek	  ég	  alltaf	  tvær	  til	  þrjár	  vikur	  í	  frí	  
frá	  sundlauginni”.	  Þarna	  er	  gott	  að	  staldra	  við	  og	  hugsa	  að	  mikilvægt	  sé	  að	  taka	  sér	  frí	  frá	  

sundi	  eins	  og	  öðru	  eftir	  mikla	  vinnu.	  Mikil	  viðvera	  í	  vatni	  getur	  haft	  áhrif	  á	  húðina	  og	  spurði	  

rannsakandi	  hvort	  hann	  væri	   stundum	  slæmur	   í	  húðinni	  eftir	   að	  hafa	  verið	   svona	  mikið	   í	  
vatni.	  Hann	   tók	  undir	  það	  að	  hann	  væri	   stundum	  nokkuð	  þurr	  og	   sýndi	   rannsakanda	   líka	  

hendurnar	  sínar	  sem	  voru	  nokkuð	  þurrar	  og	  sáust	  greinilega	  þurrksár.	  	  

Sunnudagar	  eru	   frídagar	  hjá	   Sveini	   og	  þá	   segist	  hann	  ekki	   gera	  neitt	   annað	  en	  að	  

liggja	  með	   tærnar	  upp	   í	   loft	  og	   spila	   aðeins	   tölvuleiki.	   Svefn	  er	  eitt	   af	  undirstöðuatriðum	  
þess	   að	   vegna	   vel	   og	   ná	   markmiðum	   sínum.	   Eins	   og	   Bjerve	   o.fl.	   (1998)	   benda	   á	   eitt	  

mikilvægasta	  grundvallaratriði	  til	  að	  viðhalda	  heilsu	  sé	  vellíðan.	  Að	  hvílast	  og	  sofa	  er	  eitt	  að	  

frumskilyrðum	  þess	  að	  hafa	  góða	  heilsu.	  Þegar	  einstaklingar	  sofa	  ná	  þeir	  að	  slaka	  á	  öllum	  
vöðvum	  og	  um	  leið	  að	  safna	  nýjum	  kröftum.	  

Arnar	  er	  sjö	  árum	  eldri	  en	  Sveinn	  og	  það	  er	  líklega	  ástæðan	  fyrir	  því	  að	  hann	  hefur	  

aðrar	   viðmiðanir	   þegar	   kemur	   að	   æfingarfjölda	   á	   viku:	   „Ég	   var	   farinn	   að	   æfa	   fimm	   sex	  

sinnum	   í	   viku	   og	   þetta	   var	   farið	   að	   taka	   rosalegan	   tíma”.	   Arnar	   talar	   um	   að	   miklar	   og	  

strangar	  æfingar	  hafa	  dregið	  úr	  áhuga	  hans	  fyrir	  æfingunum.	  Hann	  talaði	  einnig	  um	  að	  öll	  
ánægjan	  sem	  fylgdi	  hafi	  horfið,	  og	  þar	  hafði	  flokkunarkerfið	  mikið	  að	  segja.	  Arnar	  náði	  að	  

vinna	   sig	   uppúr	   flokki	   S7	   í	   S8	   en	   í	   þeim	   flokki	   verða	   kröfurnar	  meiri,	   betri	   tímar	   og	   eldri	  
keppinautar.	  Arnar	  sá	  því	  fram	  á	  að	  ná	  ekki	  þeim	  árangir	  sem	  hann	  vildi	  ásamt	  því	  að	  vera	  

orðin	   leiður:	   ,,Var	   bara	   komin	   með	   ofboðslegan	   leiða”.	   Þarna	   má	   hugsa	   um	   hvort	   að	  

nægilegur	  vilji	  hafi	  verið	  til	  staðar,	  til	  að	  setja	  markmiðin	  á	  hærra	  plan,	  ná	  betri	  tíma	  og	  vera	  
áfram	  í	  baráttunni	  bara	  í	  nýjum	  flokki	  S8.	  

Þær	   niðurstöður	   sem	   hér	   koma	   fram	   eru	   í	   samhengi	   við	   niðurstöður	   Ásgeirs	  

Ingvarssonar	  (2010)	  um	  að	  íþróttaiðkun	  hafi	  áhrif	  á	  andlega	  heilsu,	  sjálfsmynd	  og	  jafnframt	  

jákvæð	   félagsleg	   áhrif.	   Ásgeir	   bendir	   á	   að	   það	   séu	   bæði	   góðar	   og	   slæmar	   hliðar.	   Með	  
líkamlegri	  hreyfingu	  er	  einstaklingur	  betur	  undirbúinn	  til	  þess	  að	  takast	  á	  við	  áskoranir	  og	  

hún	  dregur	  úr	  líkum	  á	  kvíða	  og	  þunglyndi.	  Neikvæða	  hliðin	  er	  aftur	  á	  móti	  sú,	  eins	  og	  Arnar	  

kemur	   inn	  á,	  að	  æfingarnar	  voru	  orðnar	  of	  miklar	   sem	  gerði	  það	  að	  verkum	  að	  hann	  var	  

orðinn	   leiður	   og	   langaði	   ekki	   að	   synda	   lengur.	  Arnar	   segir	  meðal	   annars	   að	  nú	  orðið	   fari	  
hann	   í	   sund	   á	   um	   það	   bil	   fimm	   ára	   fresti.	   Spurning	   um	   það	   hvort	   ekki	   sé	   hægt	   að	   hafa	  

sundæfingarnar	  fjölbreyttari	  eða	  aðra	  íþrótt	  sem	  hægt	  er	  að	  æfa	  með	  til	  að	  koma	  í	  veg	  fyrir	  

leiðann	   og	   líklega	   á	   þetta	   við	   um	   fleiri	   íþróttir.	   Þegar	   verkefnin	   verða	   orðin	   of	   ein-‐	   og	  
sérhæfð	  kemur	  á	  endanum	  að	  leiða	  eða	  að	  þeirri	  löngun	  að	  vilja	  gera	  eitthvað	  nýtt.	  	  

Báðir	  viðmælendurnir	  virka	  mjög	  metnaðarfullir.	  Arnar	  hafði	  mikinn	  metnað	  þegar	  

hann	   var	   að	   keppa	   og	   var	  meðal	   annars	   í	   unglingalandsliðinu	   í	   nokkur	   ár.	   Það	   kemur	   til	  

dæmis	  fram	  í	  því	  að	  hann	  sýnir	  metnað	  í	  þeim	  íþróttum	  sem	  hann	  stundar	  í	  dag.	  Arnar	  er	  að	  
æfa	   lyftingar	   og	   handbolta:	   „Lyftingar	   þrisvar	   til	   fjórum	   sinnum	   í	   viku	   og	   handbolta	   einu	  

sinn”.	  Arnar	  hefur	  einnig	  mikinn	  metnað	   í	   lífinu	  almennt	  og	   lætur	  ekkert	   stoppa	  sig	  þrátt	  

fyrir	  að	  hann	  notist	  við	  hjólastól.	  Hann	  eins	  og	  margir	  sem	  notast	  við	  hjólastól,	  tala	  um	  frelsi	  
við	  hjólastólinn:	  „fyrir	  mér	  er	  hjólastóllinn	  bara	  frelsi”.	  Arnar	  hefur	  keppt	  í	  lyftingum,	  bæði	  

hérlendis	  og	  erlendis	  en	  er	  hættur	  því.	  Hann	  hafði	  ekki	  áhuga	  lengur	  en	  ástæðuna	  fyrir	  því	  

sagði	  hann	  vera	  að	  mótin	  væru	  eitruð:	  „Keppendur	  eru	  að	  neyta	  ólöglegra	  efna,	  ég	  sem	  er	  

að	  reyna	  að	  gera	  þetta	  hreint	  ég	  á	  ekki	  neinn	  séns”.	  Samkvæmt	  Arnari	  eru	  keppendur	  ekki	  
sendir	   í	   nein	   lyfjapróf	   til	   þess	   að	   fylgjast	   með	   notkun	   ólöglegra	   lyfja,	   líkt	   og	   í	   öðrum	  

íþróttum.	   Skiljanlegt	   er	   að	   Arnari	   finnist	   ekki	   gaman	   að	   keppa	   undir	   þessum	  

kringumstæðum,	  leggur	  blóð,	  svita	  og	  tár	  í	  keppnina	  en	  uppsker	  ekki	  eftir	  því	  sökum	  þess	  
að	  margir	  neyta	  ólöglegra	  efna.	  

Áhugavert	   er	   þegar	   Arnar	   segir	   frá	   hjólastóla	   handboltanum.	  Hann	   ásamt	   fleirum	  

ákváðu	   að	   stofna	   félag	   og	   byrja	   að	   æfa	   handbolta.	   Félagið	   er	   eina	   sinnar	   tegundar	   á	  

landinu.	   Enginn	   annar	   en	  Ólafur	   Stefánsson	   kom	  þeim	   inn	   í	   Val	   en	   hann	   varð	   svo	   frá	   að	  

hverfa	  sökum	  annarra	  starfa	  en	  hann	  ætlaði	  að	  þjálfa	  þá:	  „Óli	  ætlaði	  að	  taka	  okkur	  en	  hérna	  
......	  en	  svo	  þóttist	  hann	  vera	  upptekinn”.	  Þetta	  sýnir	  mikinn	  metnað	  í	  þjálfaravali	  þrátt	  fyrir	  

að	  þetta	  sé	  eina	  liðið	  á	  landinu	  og	  því	  ekki	  mikil	  samkeppni.	  Sökum	  þess	  að	  handboltaliðið	  
er	  það	  eina	  hérlendis	  er	  þeir	  ekki	  mikið	  að	  keppa	  við	  aðra.	  Þeir	  stefna	  á	  og	  langar	  mikið	  að	  

fara	  erlendis	  en	  það	  kostar	  mikinn	  pening	  en	  það	  er	  þeirra	  draumur	  sem	  á	  örugglega	  eftir	  

að	  rætast	  ef	  allir	  í	  liðinu	  eru	  eins	  og	  Arnar,	  láta	  ekkert	  stoppa	  sig.	  	  

Sveinn	   Már	   er	   metnaðarfullur	   og	   kemur	   það	   skýrt	   fram	   þegar	   hann	   segir	   frá	  

stórmótum	  sínum,	  eins	  og	  einu	  ákveðnu	  heimsmeistaramóti:	  	  

„Hérna	  síðan	  hérna	  2013	  þá	  fór	  ég	  á	  HM	  í	  Monteral	  í	  Kanada,	  náði	  ég	  í	  silfur	  þá	  náði	  Ástralinn	  í	  

gullið	  og	  ég	  ætla	  ekki	  að	  endurtaka	  það	  í	  HM	  Glasgow	  í	  júlí.	  Ég	  ætla	  að	  vinna”.	  	  

Af	  þessu	  má	  sjá	  að	  keppnisskapið	  er	  á	   réttum	  stað	  og	  miðað	  við	  allar	  æfingarnar	   í	  hverri	  

viku	  er	  ekki	  ólíklegt	  að	  hann	  komi	  heim	  með	  gullið.	  Það	  að	  hafa	  mikinn	  metnað	  og	  jákvæða	  

sjálfsmynd	   fer	   oft	   saman	   en	   eins	   og	   Álfheiður	   Steinþórsdóttir	   og	   Guðfinna	   Eydal	   (2010)	  

benda	   á	   þá	   meta	   einstaklingar	   eigin	   sjálfsmynd	   annað	   hvort	   jákvæða	   eða	   neikvæða.	   Ef	  
einstaklingar	  hafa	  jákvæða	  sjálfsmynd	  efast	  þeir	  ekki	  um	  gildi	  sitt	  sem	  manneskju,	  hafa	  gott	  

tilfinningatraust,	  gera	  greinarmuna	  á	  sínum	  sterku	  og	  veiku	  hliðum	  og	  hafa	  trú	  á	  eigin	  getu.	  

Markmiðin	  eru	  skýrari	  hjá	  einstaklingum	  með	  jákvæða	  sjálfsmynd	  og	  þeir	  hafa	  einnig	  betri	  
stjórn	  á	  lífinu	  og	  framtíðinni.	  Ungu	  mennirnir	   í	  rannsókninni	  eru	  með	  jákvæða	  sjálfsmynd,	  

markmið	   þeirra	   eru	   skýr	   og	   þeir	   vita	   hvert	   þeir	   stefna	   og	   kunna	   að	  meta	   lífið	  með	  þeim	  

tækifærum	  sem	  það	  hefur	  upp	  á	  að	  bjóða.	  	  

4.2 Fjölmiðlaumræðan	  og	  áhrif	  

Í	   grein	   Guðmundar	   Sæmundssonar	   og	   Sigurðar	   Konráðssonar	   (2013)	   kemur	   fram	   að	   ýkt	  

orðalag	  sé	  langtíðasta	  og	  helsta	  einkenni	  íþróttamálfars.	  Ýkt	  orðalag	  er	  gamalt	  stílfræðilegt	  

hugtak.	   Einfaldar	  eðlilegar	   ýkjur	  eru	  algengasta	  einkenni	   íþróttamálfars	   í	   heild	   sinni.	  Gott	  
dæmi	  um	  ýkt	  orðafar	  er	  þegar	  íþróttamennirnir	  eru	  allir	  sagðir	  standa	  sig	  frábærlega.	  	  

Í	   viðtali	   við	   Svein	   Má	   kom	   fram	   að	   hann	   fylgist	   ekki	   mikið	   með	   fjölmiðlum	   og	  

umræðunni	   nema	   því	   sem	   kemur	   fram	   í	   sjónvarpinu.	   Honum	   finnst	   almennt	   mjög	   lítið	  
fjallað	  um	  íþróttina	  hans	  í	  fjölmiðlum	  en	  það	  er	  sund,	  en	  hann	  segist	  þó	  sjá	  fram	  á	  bjartari	  

tíma:	  	  

„Já	  mætti	  vera	  meiri	  sko	  eins	  og	  bara	  íþróttafólkið	  bara	  fréttafólkið	  hérna	  sé	  bara	  að	  gleyma	  

sundinu	  bara	  taka	  það	  til	  hliðar	  og	  pæla	  ekkert	  í	  því.	  En	  stundum	  koma	  samt	  

íþróttafréttamennirnir	  og	  taka	  fyrir	  sundið”.	  

Í	   þessu	   svari	   hans	   sést	   vel	   hvernig	   íþróttafréttamenn	   starfa,	   gera	   átak	   í	   ákveðinn	   tíma,	   á	  

ákveðnum	   íþróttum,	   en	   fjalla	   svo	   ekkert	   um	   þær	   í	   langan	   tíma.	   Þetta	   hefur	   áhrif	   á	  

íþróttamennina.	  Í	  viðtölunum	  urðu	  líka	  umræður	  um	  það	  hvort	  sá	  möguleiki	  gæti	  verið	  fyrir	  

hendi	  að	  fjölmiðlafólk	  væri	  ekki	  nægilega	  vel	  lesið	  um	  fatlað	  fólk	  og	  að	  það	  gæti	  komi	  í	  veg	  

fyrir	  að	  þeir	  fjalli	  í	  jafn	  miklu	  mæli	  um	  íþróttir	  fatlaðs	  og	  ófatlaðs	  fólks.	  Sveinn	  hefur	  þetta	  

að	  segja	  um	  fjölmiðla:	  „Fréttamennirnir	  verða	  bara	  að	  taka	  sig	  á	  og	  fjalla	  eitthvað	  um	  sund	  
til	  þess	  að	  sjá	  þessa	  árangra	  sem	  við	  erum	  búin	  að	  vera	  ná	  í	  sundinu”.	  

Inni	   á	   heimasíðu	   Íþróttafélagsins	   Aspar	   (2012)	   er	   grein	   um	   Svein	   Má.	   Greinin	   er	  
tileinkuð	   þeim	   frábæra	   árangri,	   afrekum	   og	   titlum	   sem	   hann	   hefur	   unnið.	   Eins	   og	   hann	  

kemur	  sjálfur	  inn	  á	  í	  viðtalinu	  þá	  vantar	  meiri	  umfjöllun	  í	  fjölmiðlum	  til	  þess	  að	  almenningur	  
geti	  gert	  sér	  grein	  fyrir	  þeim	  miklu	  afrekum	  sem	  hann	  ásamt	  öðru	  íþróttafólkinu	  er	  að	  ná.	  
Einnig	  er	  Sveinn	  svekktur	  yfir	  því	  að	  hafa	  aldrei	  verið	  valinn	  Íþróttamaður	  ársins,	  þrátt	  fyrir	  

að	  hafa	  komið	  til	  greina	  og	  fyrir	  öll	  þau	  fjöldamörgu	  met	  sem	  hann	  hefur	  sett.	  Hann	  hafði	  
ekki	  mikil	  um	  það	  að	  segja	  nema	  að	  það	  væri	  ósanngjarnt:	  „Jájá	  svo	  þurfti	  að	  vera	  einhver	  
handboltamaður”.	  En	  þrátt	  fyrir	  að	  hafa	  ekki	  hlotið	  titilinn	  Íþróttamaður	  ársins	  hefur	  hann	  

hlotið	  margar	   aðrar	   tilnefningar	   og	   titla.	   Einnig	   spurði	   rannsakandi	   Svein	   um	   það	   hversu	  
mörg	  met	  hann	  ætti	  og	  þá	  aðallega	  Íslandsmet.	  Hann	  mundi	  það	  ekki	  nákvæmlega	  en	  sagði	  

að	  honum	  þætti	  alltaf	  gaman	  að	  setja	  met:	  „Uu	  ég	  á	  öll	  Íslandsmetin	  í	  25m	  laug	  nema	  100	  

bak	  og	  200	  bak	  og	  líka	  öll	  Íslandsmet	  og	  50	  m	  laug	  nema	  í	  200	  bak	  því	  ég	  syndi	  aldrei	  bak”.	  
Framtíðarplön	   Sveins,	   hvað	   varðar	   Ólympíuleika	   og	   Heimsmeistaramót,	   eru	   mjög	   skýr.	  

Framundan	  eru	  stórmót	  og	  hann	  er	  staðráðinn	  í	  að	  setja	  aftur	  heimsmet	  í	  200	  m	  skriðsundi.	  

Sveinn	  hefur	  líka	  plön	  eftir	  Ríó	  2016:	  	  

„Já	   eftir	   Ólympíuleikana	   í	   Ríó	   þá	   ætla	   ég	   bara	   um	   leið	   og	   þeir	   eru	   búnir	   2016	   þá	   ætla	   ég	   í	  

þríþraut.	  Synda,	  synda	  minna	  og	  þá	  er	  kannski	  helmingur	  það	  sem	  ég	  er	  að	  gera	  fjórum	  sinnum	  

á	  viku	  í	  stað	  níu	  að	  synda	  og	  aðra	  daga	  til	  að	  hjóla	  og	  hlaupa	  líka	  til	  að	  ná	  þríþrautar	  eins	  og	  þeir	  

eru	  ná”.	  

Af	  þessu	  má	  sjá	  að	  Sveinn	  ætlar	  að	  gera	  eins	  og	  margir	  íþróttamenn	  að	  hætta	  á	  toppnum	  

og	   snúa	   sér	   að	   annarri	   grein	   og	   það	   verður	   svo	   sannarlega	   spennandi	   að	   fylgjast	   með	  
kappanum	  þar.	  

Þegar	   Arnar	   er	   spurðu	   um	   upplifun	   hans	   af	   fjölmiðlaumræðunni	   þegar	   kemur	   að	  

íþrótt	  hans	  og	  afrekum	  hefur	  hann	  nokkuð	  að	  segja	  en	  á	  erfitt	  með	  að	  koma	  því	  í	  orð	  eða	  

koma	   með	   eina	   ákveðna	   ástæðu.	   Hann	   sagði:	   „Athyglin	   er	   rosalega	   lítil	   sem	   fatlað	  

íþróttafólk	   fær,	  af	  hverju	  veit	  ég	  ekki	   sko”.	  Þó	   telur	  Arnar	  að	  umræðan	  sé	  að	  breytast	   til	  
hins	  betra	  en	  mjög	  hægt:	  „Já	   í	   jákvæða	  átt,	  eins	  og	  Kristín	  Rós	   fékk	   litla	  umfjöllun	  en	  Jón	  

Margeir	  er	  að	  fá	  meiri”.	  Þrátt	  fyrir	  að	  fatlað	  íþróttafólk	  einstaklingar	  séu	  að	  ná	  markmiðum	  

sínum	   í	   íþróttum	  og	   setja	  met	  þá	   virðist	  það	  ekki	   vera	  nóg	   til	   þess	   að	   fjölmiðlaumræðan	  
aukist	  að	  sama	  skapi.	  Rannsóknir	  hafa	  einnig	  sýnt	  fram	  á	  að	  þrátt	  fyrir	  meiri	  afrek	  og	  fleiri	  

iðkendur	   á	   íþróttasviði	   fatlaðs	   fólks	   á	   síðustu	   árum	   og	   áratugum	   þá	   hefur	  
fjölmiðlaumræðan	  ekki	  aukist	  í	  samræmi	  (Hardin	  og	  Hardin,	  2004).	  	  

Í	   samtölum	   við	   viðmælendur	   beindist	   umræðan	   meðal	   annars	   að	   valinu	   á	  

Íþróttamanni	   ársins	   og	   hverjar	   gætu	   mögulega	   verið	   helstu	   ástæður	   fyrir	   því	   að	   fatlað	  

íþróttafólk	  eða	  aðrir	  minnihlutahópar	  hljóta	  ekki	  brautargengi.	  Það	  virðist	  lang	  algengast	  að	  
ófatlaðir	   fótbolta-‐	   og	   handboltamenn	   séu	   kjörnir.	   Arnar	   telur	   að	   koma	   þurfi	   fötluðum	  

fjölmiðlamanni	   inn	   í	  dómnefndina	  til	  að	  ná	  betra	   jafnvægi	  á	  milli	  hópanna.	  Hann	  telur	  að	  

íþróttafréttamenn	  kunni	  og	  viti	  ekki	  nægilega	  mikið	  um	  fatlað	  fólk	  til	  að	  þora	  að	  tjá	  sig	  og	  
taka	  skrefið	  og	  opna	  umræðuna	  á	  almennum	  vettvangi:	  „Eðlilega	  fyrst	  að	  fáfræðin	  er	  svona	  

mikil	  þá	  þora	  þeir	  ekki	  að	  tjá	  sig”	  og	  „Juju	  algjörlega	  það	  þarf	  að	  koma	  fötluðu	  fólki	   inn	  á	  

þennan	   vettvang”.	  Arnar	   hefur	   einnig	   ákveðnar	   skoðanir	   á	   umræðunni	   og	  um	   framtíðina	  

hvað	  varðar	  fjölmiðlaumræðuna:	  	  

„Það	  er	  mjög	  erfitt	  að	  segja	  en	  ég	  vildi	  bara	  óska	  þess	  að	  það	  væri	  meira	  jafnræði	  en	  það	  er	  

alveg	  ómögulegt	  að	  segja	  hvenær	  það	  gerist	  ....	  þetta	  er	  rosalega	  erfitt,	  þetta	  er	  eins	  og	  að	  berja	  

hausnum	  við	  steininn”.	  	  

Þetta	   er	   nokkuð	   athyglisvert	   svar	   því	   þessi	   ungi	   maður	   er	   bjartsýnn	   og	   jákvæður	   að	  

eðlisfari,	  en	  svarið	  ber	  með	  sér	  vissa	  uppgjöf	  því	  hann	  segir	  að	  ekkert	  róttækt	  hafi	  gerst	  til	  

að	   koma	  meiri	   neista	   inn	   í	   umræðuna.	   Arnar	   bendir	   á	   að	   til	   þess	   að	   koma	   á	   jafnrétti	   í	  

umræðuna	  og	  finna	  lausn	  á	  þessu	  þurfi	  að	  breyta	  hugsunarhættinum:	  	  

„Nei	  í	  rauninni	  ekki	  en	  ég	  held	  að	  besta	  lausnin	  sé	  koma	  sjónarmiðum	  á	  framfæri	  eða	  fólki	  að	  

innan	  þessa	  geira	  sem	  hefur	  rétta	  hugsunarháttinn	  skulum	  við	  segja”.	  	  

Eins	  og	  fram	  kemur	  á	  þeim	  svörum	  og	  lausnum	  sem	  þátttakendur	  benda	  á	  má	  sjá	  að	  aldur	  

og	  reynsla	  hefur	  áhrif	  á	  svör	  þeirra.	  Sveinn	  er	  sjö	  árum	  yngri	  en	  Arnar	  en	  gaman	  væri	  að	  

spyrja	  Svein	  sömu	  spurningar	  eftir	  tíu	  ár.	  Svör	  hans	  yrðu	  mjög	  líklega	  allt	  önnur	  en	  þau	  eru	  í	  

dag.	  	  

Annað	  umtal	  skapast	  oft	  þegar	  verið	  er	  að	  ræða	  afrek	  hjá	  fötluðu	  afreksfólki	  á	  móti	  

ófötluðu,	  vinnan	  á	  bak	  við	  afrekin	  er	  sú	  sama.	  Arnar	  segir:	  „Já	  klárlega	  og	  fréttamenn	  átta	  
sig	  ekki	  á	  því	  að	  þó	  að	  tímarnir	  séu	  lakari	  liggja	  alveg	  jafn	  margar	  æfingar	  að	  baki	  og	  erfiði”.	  

Annað	  sem	  er	  líka	  áberandi	  er	  umtalið	  sem	  íþróttamennirnir	  fá	  yfirleitt	  að	  heyra	  um	  sjálfan,	  

er	  hversu	  mikil	  krútt	  þeir	  séu	  eða	  eins	  og	  Arnar	  segir:	  „	  Já,	  eilíft	  barn”.	  

4.3 Heilsa,	  sjálfsmynd	  og	  áhrifin	  

Að	  hafa	  góða	  sjálfsmynd,	  sjálfstraust	  og	  heilsu	  skiptir	  alla	  einstaklinga	  máli	  og	  hefur	  áhrif	  á	  

andlega	  og	  líkamlega	  vellíðan.	  Það	  að	  stunda	  íþróttir	  skiptir	  jafnframt	  miklu	  máli	  fyrir	  þróun	  
sjálfsmyndar	  hjá	  fólki.	  Í	  grein	  Bandura	  (1986)	  kemur	  fram	  að	  til	  þess	  að	  efla	  trú	  á	  eigin	  getu	  

þurfi	   einstaklingar	   að	   setja	   sér	   markmið	   sem	   eru	   raunhæf	   og	   vinna	   sig	   í	   gegnum	   það	  

mótlæti	  sem	  getur	  orðið	  í	  veginum	  að	  settu	  markmiði.	  það	  að	  hafa	  trú	  á	  eigin	  getu	  og	  að	  ná	  
settu	  markmiði	  hefur	  í	  för	  með	  sér	  betri	  hæfni	  til	  þess	  að	  stjórna	  hugsun	  og	  hegðun	  og	  er	  

ein	  leiðin	  til	  þess	  sú	  að	  stunda	  íþróttir.	  	  

Eitt	  af	  því	  sem	  komið	  var	   inn	  á	   í	  viðtölunum	  voru	   jafnaldrar	  og	  heilsa	  viðmælenda	  

borin	   saman	   við	   þá.	   Þegar	   Arnar	   var	   spurður	   út	   í	   heilsu	   hans	   og	   hvernig	   hann	   teldi	   sig	  
standa	  miðað	  við	  jafningja	  sína	  og	  hvort	  honum	  finnist	  íþróttaiðkun	  eiga	  þar	  stóran	  hluta	  að	  
máli	  stendur	  ekki	  á	  svörum	  hjá	  honum:	  	  

„Ég	  veit	  það	  ekki,	  ég	  er	  búinn	  að	  vera	  í	  stólnum	  síðan	  ég	  var	  ellefu	  ára	  gamall	  og	  er	  því	  mjög	  

líkamlega	  sterkur	  og	  hef	  alveg	  fundið	  fyrir	  því	  .....	  og	  þegar	  ég	  var	  í	  íþróttum	  í	  framhaldsskóla	  þá	  

var	  ég	  alltaf	  sterkari	  en	  hinir	  eða	  lang	  flestir”	  

Arnar	   undirstrika	   styrk	   sinn	   með	   því	   að	   vera	   öflugur	   að	   æfa	   lyftingar	   og	   er	   nokkuð	  

massaður.	  	  

Eitt	  af	  því	  sem	  sjónum	  var	  beint	  að	  í	  rannsókninni	  var	  tengingin	  á	  milli	  sjálfsmyndar	  
og	   íþróttaiðkunar.	  Arnar	   svaraði	  því	   nokkuð	   fljótt	  og	   ákveðið:	   „U	  hafa	  eitthvað	  markmið,	  

maður	   er	   að	   stefna	   eitthvað	   og	   maður	   er	   eitthvað	   í	   bókstaflegri	   merkingu”.	   Þarna	  

undirstrikar	   Arnar	   hversu	   miklu	   máli	   það	   skiptir	   fyrir	   einstaklinga	   að	   hafa	   raunhæft	  

markmið	   til	  að	  stefna	  að	  og	  um	   leið	   fá	   sterkari	   sjálfsmynd.	  Eins	  og	  Aldís	  Guðmundsdóttir	  
(1992)	   segir	   í	   bókinni	   sinni	   að	   ef	   einstaklingar	   hafa	   góða	  og	   jákvæða	   sjálfsmynd	  þá	   efast	  

þeir	  ekki	  um	  gildi	  sitt	  sem	  manneskju,	  sínar	  veiku	  hliðar	  og	  hafa	  trú	  á	  eigin	  getu.	  	  

Í	   niðurstöðum	   kom	   einnig	   fram	   að	   gengi	   í	   íþróttum	   hafði	   áhrif	   á	   sjálfsöryggi	   og	  
sjálfsmynd.	  Það	  kom	  skýrt	   fram	  hjá	  Sveini	  Má	  að	  honum	  fannst	  munur	  á	  sjálfsöryggi	  eftir	  

því	  hvernig	  honum	  gekk.	  Honum	  finnst	  hann	  nokkuð	  sjálfsöruggur	  og	  finnst	  gaman	  ef	  fólk	  

tekur	   eftir	   honum.	   Arnari	   finnst	   sjálfsmynd	   sína	   verða	   sterkari	   ef	   hann	   hefur	   raunhæf	  
markmið	  til	  að	  stefna	  að,	  eins	  og	  að	  fara	  erlendis	  og	  keppa	  í	  hjólastóla	  handbolta.	  	  

Þegar	  kemur	  að	  heilsu	  þátttakenda	  og	  hún	  miðuð	  við	  jafnaldra	  eru	  þeir	  spurðir	  um	  

hana	  lýsir	  Sveinn	  því	  þegar	  hann	  hafi	  ákveðið	  að	  fara	  til	  læknis	  um	  seinustu	  jól	  vegna	  þess	  

hversu	  erfitt	  hann	  átti	  með	  öndun	  og	  því	  náði	  hann	  ekki	  að	  klára	  æfingar	  eins	  og	  áður.	  Út	  úr	  

því	  kom	  að	  hann	  væri	  með	   lungnabólgu.	  Hann	   lýsti	  því	  að	  hann	  hafi	   fengið	   lyf	  við	  því	  og	  
náði	  þá	  að	  klára	  æfingarnar	  eins	  og	  áður:	   „Tek	  alltaf	  mentol	  30	  mínútum	   fyrir	  æfingu	  og	  

annað	  sem	  ég	  tek	  á	  morgnana	  og	  kvöldin”.	  Annars	  er	  hann	  nokkuð	  heilsuhraustur	  og	  telur	  

sig	  sterkari	  en	  marga	  aðra	  jafnaldra	  sína.	  Mjög	  mikilvægt	  er	  að	  fólk	  leiti	  sér	  aðstoðar	  ef	  það	  
finnur	  til	  eða	  hefur	  grun	  um	  að	  eitthvað	  sé	  ekki	  eins	  og	  það	  eigi	  að	  vera	  því	  við	  eigum	  öll	  

rétt	   á	   sem	   bestu	   heilbrigðisþjónustu	   og	   kemur	   það	   meðal	   annars	   fram	   í	   lögum.	   En	  
samkvæmt	   lögum	  um	  heilbrigðisþjónustu	  nr.	  40/2011	   segir	  að	  markmið	  þeirra	   sé	  að	  allir	  

landsmenn	   eigi	   að	   hljóta	   sem	   fullkomnustu	   heilbrigðisþjónustu	   á	   hvaða	   tíma	   sem	   er	   og	  

sama	  hvort	  hún	  sé	  andleg,	  líkamleg	  eða	  félagslegs	  eðlis.	  

Það	  getur	  oft	  vafist	  fyrir	  fólki	  sú	  flokkun	  sem	  er	  notuð	  í	  íþróttum	  hjá	  fötluðu	  fólki.	  Arnar	  

keppti	  aðallega	  í	  S7	  (Innan	  S7	  eru	  sundmenn	  sem	  hafa	  annað	  hvort	  einn	  handlegg	  eða	  einn	  

fótlegg,	   báðir	   fótleggir	   aflimaðir,	   lamaðir	   á	   annari	   hlið.	   Sundmenn	   með	   fulla	   stjórn	   á	  

höndum,	  kvið	  og	  sumum	  fótahreyfingum	  geta	  líka	  keppt	  í	  þessum	  flokki.),	  en	  náði	  að	  vinna	  
sig	   upp	   í	   S8	   (þeir	   sem	   hafa	  misst	   annað	   hvort	   báðar	   hendur	   eða	   einn	   handlegg	   og/eða	  

íþróttamenn	  með	   takmarkanir	   í	   liðum	   í	   neðri	   útlim)	   rétt	   áður	   en	   hann	   hætti.	   Arnar	   lýsti	  

þessu	  flokkunarkerfi	  á	  eftirfarandi	  hátt:	  „Semsagt	  frá	  hreyfihömluðum	  er	  það	  frá	  einum	  og	  

upp	  í	  tíu	  og	  einn	  er	  mesta	  fötlun	  og	  tíu	  minnsta”.	  Flokkunina	  er	  ekki	  aldursskipt,	  heldur	  fer	  
það	  eftir	  hæfni,	   getu	  og	   læknisskoðun.	  Arnar	   talar	  einmitt	  um	  að	  það	  hafi	   verið	  erfitt	   að	  

vera	  komin	  í	  S8	  því	  þar	  voru	  svo	  margir	  nokkrum	  árum	  eldri	  en	  hann	  og	  tímarnir	  betri	  og	  

dró	  það	  enn	  meira	  úr	  áhuga	  hans	  á	  að	  halda	  áfram	  að	  keppa.	  Sveinn	  Már	  keppir	  hinsvegar	  í	  
S14	  (þroskahömlun)	  en	  rannsakandi	  bað	  hann	  aðeins	  að	  útskýra	  fyrir	  sér	  hvað	  öll	  þessi	  S	  og	  

númer	  þýða:	  	  

„S1	  er	  með	  mesta	  flokkun	  síðan	  tveir,	  einn	  er	  með	  mestu	  fötlun	  og	  S10	  eru	  með	  minnstu	  

líkamlegu	  fötlun,	  síðan	  lækkar	  þetta	  alltaf	  niður,	  tala	  S11	  eru	  blindir	  S12	  og	  S13	  eru	  sjónskertir	  

S14	  eins	  og	  ég,	  þroskahömlun	  viss	  prósent	  í	  heilanum	  65	  af	  100	  eitthvað	  sko	  síðan	  var	  að	  

bætast	  við	  S15	  Downs	  þarf	  að	  læra	  hvernig	  þetta	  þróast”.	  

Athyglisvert	  er	   að	   í	   sundi	  hjá	   fötluðu	   fólki	   eru	   sundmenn	   flokkaðir	  eftir	   skerðingu	  en	   svo	  
innan	   hvers	   flokks	   er	   ekki	   aldursskipt.	   Á	   vef	   Paralympic	   (e.d.)	   er	   útskýrt	   vel	   hvað	   hver	  

flokkur	  þýðir	  og	  eftir	  hverju	  er	  farið	  við	  að	  flokka	  íþróttafólkið	  niður.	  Mjög	  athyglisvert	  er	  að	  

lesa	  útskýringu	  á	  hverjum	  flokki	  fyrir	  sig,	  hægt	  er	  að	  gera	  sér	  betur	  grein	  fyrir	  hverjum	  flokki	  

og	  í	  leiðinni	  fengið	  meira	  út	  úr	  því	  að	  lesa	  fréttir	  framvegis.	  Flokkaskiping	  er	  áhugaverð	  og	  
umdeild,	  þá	  með	  hvaða	  hættu	  fatlað	  fólk	  er	  flokkað	  þegar	  kemur	  að	  keppnisíþróttum.	  	  

Viðmælendurnir	   eiga	   það	   sameiginlegt	   að	   hafa	   byrjað	   snemma	   að	   æfa.	   Sveinn	   Már	  

segir	  frá	  því	  hvernig	  hann	  hóf	  sinn	  íþróttaferil:	  	  

„Byrjaði	  að	  synda	  sex	  sjö	  ára	  gutti	  og	  er	  búinn	  að	  vera	  að	  því	  síðan	  og	  var	  síðan	  í	  fótbolta	  tvö	  og	  

hálft	  ár	  og	  keilu	  hálfa	  önn,	  mér	  finnst	  skorið	  mitt	  í	  keilu	  alveg	  fáránlegt	  miðað	  við	  hvað	  ég	  æfði	  

lítið	  þannig	  að	  já”.	  

	  Arnar	  byrjaði	  einnig	  snemma	  og	  er	  enn	  að	  þrátt	  fyrir	  að	  vera	  hættur	  að	  synda:	  	  

„Já	  ég	  byrjaði	  að	  æfa	  sund	  þegar	  ég	  var	  fimm	  ára	  og	  var	  í	  því	  þangað	  til	  ég	  var	  17	  áður	  en	  áður	  

ég	  hætti	  í	  því	  byrjaði	  ég	  að	  æfa	  lyftingar	  og	  er	  enn	  í	  því	  og	  byrjaði	  líka	  að	  æfa	  handbolta	  2010	  og	  

er	  enn	  í	  því,	  hef	  alltaf	  verið	  að	  sprikla	  eitthvað”.	  

	  Í	   sundinu	   eru	  þeir	   báðir	   sterkastir	   í	   skriðsundi,	   hafa	   sett	  met	   og	   keppt	   erlendis	   í	   þessari	  

ákveðnu	  grein.	  Því	  má	  segja	  að	  þessir	  ungu	  menn	  séu	  mjög	  öflugir	  hvað	  varðar	  hreyfingu	  og	  
hjálpar	  það	  þeim	  mikið	  hvað	  þeir	  eru	   jákvæðir	  og	  sjálfstraustið	  þeirra	  sé	   í	  góðu	   jafnvægi.	  

Áhugavert	  er	  að	  segja	  frá	  því	  þegar	  Arnar	  er	  að	  tala	  um	  fótbolta	  og	  þjálfun.	  Arnar	  var	  alltaf	  
á	  flötinni	  með	  strákunum	  eins	  og	  hann	  segir	  en	  til	  að	  komast	  lengra	  í	  fótboltanum	  fór	  hann	  
á	  þjálfaranámskeið	  hjá	  Knattspyrnusambandi	  Íslands	  (KSÍ):	  	  

„Jú	  get	  reyndar	  nefnt	  eitt	  með	  þennan	  æskudraum	  sem	  ég	  átti	  ég	  ætlaði	  að	  vera	  fótboltamaður	  

en	  komst	  fljótt	  að	  því	  af	  því	  ég	  var	  ekki	  á	  jafningjagrundvelli	  þar	  en	  fyrir	  nokkrum	  árum	  tók	  upp	  

einhver	  þrjóska	   í	  mér	  og	  ég	  fót	  út	   í	  þjálfun	   .....	  og	  tók	  þjálfarpróf	  hjá	  KSÍ	   .....	  nei	  ég	  hef	  ekkert	  

gert	  með	  það	   en	   veit	   ekki	   betur	   en	   að	   ég	   sé	   eini	  maðurinn	   í	   hjólastól	   á	   landinum	   sem	  hefur	  

tekið	  það”.	  

Hér	  sést	  greinilega	  að	  Arnar	  lætur	  ekkert	  stoppa	  sig	  og	  draumar	  hans	  rætast,	  kannski	  ekki	  

alveg	  eins	  og	  hann	  hafði	  hugsaði	  sér	  en	  hann	  finnur	  lausn	  sem	  hann	  er	  ánægður	  með.	  	  

Arnar	  og	  Sveinn	  eru	  lífsglaðir	  ungir	  menn	  og	  eru	  sáttir	  með	  sig.	  Samkvæmt	  Bjerva	  o.fl.	  

(1998)	   er	   mikilvægt	   að	   hreyfa	   sig	   reglulega	   og	   það	   helst	   á	   hverjum	   degi,	   hreyfing	   veitir	  

einstaklingum	  vellíðan	  bæði	   á	   líkama	  og	   sál.	   Einstaklingar	   fara	  misjafnar	   leiðir	   til	   að	   vera	  

kátir,	  glaðir	  og	  liða	  almennt	  vel	  í	  lífinu.	  	  

Sjálfsmynd	  og	  áhrif	  samfélagsins	  hefur	  áhrif	  á	  íþróttafólk,	  ásamt	  flokkunarkerfinu,	  

athyglisvert	  er	  að	  ekki	  er	  skipt	  niður	  eftir	  aldri	  í	  hverju	  flokki	  fyrir	  sig.	  Metnaður	  skiptir	  máli	  

auk	  þess	  að	  hafa	  markmið.	  Stífar	  æfingar	  liggja	  að	  baki	  hverju	  afreki	  og	  góð	  framtíðarplön	  
skipta	  sköpum	  ef	  á	  að	  ná	  árangri.	  	   	  

5 Umræður	  

Markmið	   rannsóknarinnar	   var	   að	   skoða	   hvernig	   fjallað	   er	   um	   fatlað	   fólk	   í	   fjölmiðlum	   og	  

skoða	   íþróttaiðkun	   fatlaðs	   fólks.	   Leitast	  var	  við	  að	   fá	   fram	  sjónarhorn	  og	  skoðanir	   fatlaðs	  

fólks	  á	  fjölmiðlaumræðunni	  og	  hvort	  hún	  hefði	  áhrif	  á	  sjálfstraust	  einstaklinganna.	  Eins	  og	  
Frú	  Vigdís	  Finnbogadóttir	  fyrrum	  forseti	  sagði:	  	  

„Sjálfri	   finnst	   mér	   sjálfsvirðing	   vera	   grundvöllur	   allra	   gilda.	   Sjálfsvirðing	   og	   þekking	   á	  

umgengisreglum	   þjóðfélagsins,	   lýðræðisins,	   hlýtur	   að	   vera	   besta	   gjöfin	   að	   heiman	   og	   úr	  

skólanum.	  Sjálfsvirðing	  er	  þegar	  best	   lætur	  undirstaða	  heilsteyptrar	   sjálfsmyndar;	   sjálfsvirðing	  

sem	  leiðir	  af	  sér	  skilning	  og	  virðingu	  fyrir	  öðrum	  gildum	  lífsins”	  (Sigrún	  Aðalbjarnardóttir,	  2007,	  

bls.	  75).	  

Sjálfsmynd	  er	  hugmynd	  einstaklings	  um	  hann	  sjálfan	  og	  er	  hún	  að	  mótast	  alla	  ævina.	  

Miklu	  máli	  skiptir	  að	  fatlaðir	   jafnt	  og	  ófatlaðir	   fái	   jákvæða	  umræðu	   í	   íþróttaiðkun	  sinni	   til	  

þess	  að	  byggja	  upp	  betra	  sjálfstraust.	  Hugtakanotkun	  um	  fatlað	  fólk	  skiptir	  einnig	  gríðarlega	  
miklu	  máli	   og	   endurspeglar	   hún	   viðhorf	   til	   þessa	   hóps.	   Hugtakanotkun	   hefur	   líka	   áhrif	   á	  

sjálfstraust	  fólks	  með	  fötlun.	  

Sigurður	  Magnússon	   (1998)	   segir	   frá	   því	   að	   Íþróttafélag	   fatlaðra	   í	   Reykjavík	   sé	   fyrsta	  

íþróttafélag	   hreyfihamlaðra	   sem	   stofnað	   er	   á	   Íslandi,	   en	   það	   er	   31.	   maí	   árið	   1974	   eftir	  

langan	  undirbúning	  og	  kynningar.	  Samkvæmt	  vef	  Íþróttasambands	  fatlaðra	  eru	  aðildarfélög	  

þess	  á	  landinu	  orðin	  24	  talsins	  sem	  starfa	  útum	  allt	  land.	  En	  mjög	  áhugavert	  er	  að	  lesa	  um	  
hversu	   stutt	   er	   síðan	   íþróttahreyfing	   fatlaðs	   fólks	   byrjaði	   og	   einnig	   hvers	   stutt	   er	   síðan	  

fyrstu	  íþróttafélögin	  voru	  stofnuð	  hér	  á	  landi.	  Þarna	  gæti	  verið	  ein	  ástæða	  þess	  hversu	  litla	  

umfjöllum	  fatlað	  íþróttafólk	  fær,	  nær	  að	  komast	  á	  topp	  tíu	   listann	  yfir	   íþróttamenn	  ársins	  
en	   aldrei	   lengra.	   Viðmælendurnir	   segja	   báðir	   frá	   því	   hversu	   sorglegt	   það	   sé	   að	   fatlað	  

íþróttafólk	  nái	  ekki	  að	  landa	  þessum	  mikla	  titli.	  Eins	  og	  Arnar	  segir	  orðrétt;	  „eins	  og	  Kristín	  

Rós,	   sem	   er	   náttlega	   besta	   íþróttakona	   sem	   við	   höfum	   átt”.	   Þarna	   er	   honum	   misboðið	  

vegna	  þess	  að	  horft	  var	  fram	  hjá	  öllum	  hennar	  afrekum.	  

Til	  þess	  að	  geta	  bætt	  umræðuna	  sáu	  viðmælendurnir	  að	  helsta	   lausnin	  væri	  að	  koma	  

einstaklingi	   með	   fötlun	   eða	   sem	   hefði	   þekkingu	   á	   íþróttum	   fatlaðra	   inn	   í	   raðir	  

íþróttafréttamanna.	  Með	  því	   gæti	   þessi	   eini	   einstaklingur	   smitað	   út	   frá	   sér	   og	   þá	   jafnvel	  
komið	  fleirum	  inn	  í	  þennan	  geira	  eða	  að	  minnsta	  kosti	  miðlað	  þekkingu	  sinni	  til	  hinna,	  sem	  

yrði	   vonandi	   til	   þess	   að	   umræðan	   yrði	   meiri.	   Viðmælendunum	   fannst	   líklegast	   að	   um	  

þekkingarleysi	  væri	  að	  ræða	  hjá	  íþróttafréttamönnunum,	  þess	  vegna	  væri	  umræðan	  oft	  af	  
skornum	  skammti	  og	  að	  ekki	  væri	  farið	  með	  rétt	  málfar	  til	  dæmis	  í	  almennri	  umfjöllun	  um	  
fatlað	  fólk.	  Fyrirsagnir	   í	  blöðum	  eru	  settar	  fram	  á	  mjög	  áberandi	  hátt	  og	  eru	  þær	  alls	  ekki	  

lýsandi	  fyrir	  efni	  þess	  heldur	  meira	  eins	  og	  komið	  er	  inn	  á	  ýkt	  orðafar.	  Í	  grein	  Guðmundar	  

Sæmundssonar	  og	  Sigurðar	  Konráðssonar	  (2013)	  kemur	  fram	  að	  ýkt	  orðafar	  sé	  langtíðasta	  
og	   helsta	   einkenni	   íþróttamálfars.	   Dæmi	   um	   ýkt	   orðarfar:	   Íþróttamenn	   standa	   sig	   allir	  

frábærlega	  …	  og	  flestir	  glæsilega.	  

Í	  upphafi	  var	   rannsóknarspurningin	  eftirfarandi:	  Hvaða	  áhrif	  hefur	   fjölmiðlaumræða	  á	  

sjálfstraust	   fatlaðra	   afreksíþróttamanna	   og	   hversu	   miklu	   máli	   skiptir	   íþróttaiðkun	  

einstaklingana?	   Helstu	   niðurstöður	   rannsóknarinnar	   eru	   þær	   að	   fjölmiðlaumræðan	   hefur	  
áhrif	  á	  sjálfstraust	  íþróttafólks	  og	  þá	  sama	  hvort	  sem	  hún	  sé	  neikvæð	  eða	  jákvæð	  og	  einnig	  

hvort	  hún	  sé	  mikil	  eða	   lítil.	  Neikvæð	  umræða	  getur	  verið	  þegar	  afrekin	  eru	  ekki	  metin	   til	  

jafns	  við	  ófatlað	  fólk	  og	  jákvæð	  þegar	  afrekin	  eru	  metin	  til	  fulls	  við	  ófatlað	  afreksíþróttafólk.	  
Lítil	  og	  mikil	  umræða	  skipta	  báðar	  máli	  því	  lítil	  umræða	  er	  betri	  en	  enginn	  umræða.	  Það	  er	  

mikið	  álag	  á	  íþróttafólki	  almennt	  og	  afrekin	  hjá	  fötluðum	  og	  ófötluðum	  eru	  þau	  sömu,	  liggja	  
jafn	  margir	  tímar	  og	  vinna	  á	  bak	  við	  afrekin.	  Einnig	  kom	  fram	  hversu	  miklu	  máli	  íþróttaiðkun	  

skiptir.	  Rannsóknir	  hafa	  sýnt	  fram	  á	  að	  þrátt	  fyrir	  meiri	  afrek	  og	  fleiri	  iðkendur	  á	  íþróttasviði	  

fatlaðs	  fólks	  á	  síðustu	  árum	  og	  áratugum	  þá	  hefur	  fjölmiðlaumræðan	  ekki	  aukist	  í	  takt	  við	  
það	  (Hardin	  og	  Hardin,	  2004).	  Íþróttamennirnir	  hafa	  skoðun	  á	  umræðunni	  um	  sjálfan	  sig	  og	  
aðra	  og	  umræðan	  hefur	  áhrif	   í	  hvaða	  mynd	  sem	  hún	  birtist.	  Þeirra	  helsta	   lausn	  við	  því	  að	  

auka	   fjölmiðraumræðuna	   er	   að	   koma	   fötluðum	   íþróttafréttamanni	   inn	   í	   Samtök	  
íþróttafréttamanna	  og	  með	  því	  auka	  skilning	  og	  fræðslu	  á	  málefninu.	  

